
 Akpe na wò, Nɔviŋutsu Neville. Esia nye nane si—si lilim
ɖeƒomevie. Mele be manɔ afisia egbe o. Gake, zã sia nye

kɔmunion zã, eye me—eye mesusu be masi du va ŋdi sia. Ke meyɔ
Nɔviŋutsu Neville, eye wògblɔ be, “Enyo, azɔ, ne èle vava ge la,” ebe,
“nukata maƒo nu na mí vie oa?”
2 Eye mesusu be, enyo, ne mava, eye wòanɔ bɔbɔe la, nyemagblɔ
mawunya o, gake madi ko be maƒo nu na hamea ɣeyiɣia ʋeea ɖe kuɖe
nane siwo, minyaa, siwo mesusu be ado ŋusẽ hame la ŋu.
3 Ðeko míetrɔ gbɔ tso míaƒe—tso míaƒe adame ƒe adegbe mɔzɔzɔ
me esi, nye kple nɔviŋutsuawo, le afisia, eye míewɔ ɣeyiɣi dzeaniwo
ŋudɔ. Mí—míeda akpe geɖe, mí katã míekpɔ dzidzɔ, eye—eye
míekpɔ míaƒe adelã siwo dim míele la. Eye—eye nye kple míaƒe osɔfo
míenya be adelã nyo, geɖe ŋutɔ. Eye ale míelé zi nyakpɔ aɖe. Eye
melé sisiblisi ɖeka kple zi eve. Eye míetrɔ gbɔ.
4 Eye esia nye ɣeyiɣi si wòle be maƒo nu tso Nutrenu adre mamlɛ
mawo ŋu. Ke womedzra gbedoxɔ la ɖo vɔ o. Eye nane li, nye mɔxenu,
si gbɔ wòtso. Ema la, mesusu be dua wɔ nua wòsesẽ na mí, le esime
ʋutɔɖoƒe si keke axɔ míaƒe agbɔsɔsɔme o ta…esi hamea le xɔxɔ ge.
5 Míedi be woatu hame yeye aɖe ɖe afisia, eye míeɖo ga si dze nɛ la
ƒe akpa gbogbotɔa daɖi xoxo, eye—eye be woatsɔ tu hame a—aɖe si
alolo wu. Gake esi míewɔ takpekpe siawo la, tsyo, miese nusi wònye
la gɔme. Enye nusi wɔ nublanui ale gbegbe. Amewo ƒo xlã gliawo, le
xexe le tsigbe, ke—ke—ke enyrã ŋutɔ. Eye gɔ̃ hã ɖeklemiɖeɖe vana
tso xɔñyewo gbɔ. Be, “Nɔviŋutsu Branham, ewɔ abe wo…” Xɔñye
dɔkta aɖe, gblɔ be, “Ewɔ abe àte ŋu akpɔ teƒe aɖe ene.” Egblɔ be,
“Evem be, amewo va le afima tom.”
6 Nye aƒelika dɔnɔdzikpɔla aɖe, gblɔ be, “tsyo, meva to afima
gbeɖeka ŋdi le ga atɔ̃ me. Ele be nànɔ afima…” Eye wògblɔ be,
“Ameawo nɔ ƒu ƒom xoxo ɖe hame ma ŋu le afima, le ŋdi ga atɔ̃
me. Ele be nànɔ afima ga enyi kple afã.” Ekema, mikpɔea, ke ewɔ
nua wòsesẽ.
7 Ke míedi hame aɖe si me nɔƒe le, kple afisi amesiame ate ŋu akpɔ
mɔ anɔ anyi. Eye míesusu be míele agbe le ŋkeke mamlɛawo me,
míexɔe se nenema. Bena afisi…Ele be míanɔ nu—nu—nusiawo fiam
Hame la, esiwo le nɔnɔme xɔm, nusiwo wogblɔ ɖi, wo dome ɖewo,
anɔ ƒe akpe akpewo. Eye neglo la asu ƒe blaeve vɔ atɔ̃ yi blaetɔ,̃ le
hame sia me tututu, siwo wogblɔ ɖi be, ava eme. Ke azɔ míekpɔe wòle

eme vam tututu. Eyata ele be míagbugbɔ nusiawo wɔ yeyee, gake teƒe
si dze mele mía si o. Ale ŋdi sia…
8 Mewɔ nye amesasrãkpɔwo kple nuwo, etsɔ si va yi, eye ɖewo gale
asinye mawɔ, ɣetrɔ sia, kple bubuawo. Eye emegbe ame aɖewo di be
yewoava kpɔm, ɖekakpui wɔame aɖe, si ƒe susu tɔtɔ, si nye nɔviŋutsu
osɔfo aɖe si le gbedzi. Eye geɖewo hã nenema ke, kple nɔviŋutsu aɖe
si tso Norway. Eye—eye míeɖo dze vie le megbexɔa me. Eye megblɔ
be, “Enyo, azɔ, ɖeko míado go.”
9 Eye Nɔviŋutsu Neville gblɔ be, “Enyo, míado va agblɔ nya suea
ɖewo atsɔ do ŋusẽ Hame la vie.” Nu gbã-…
10 Nu gbãtɔwo dometɔ si medi be magblɔ la. Meŋlɔ nanewo ɖe pepa
dzi afisia, bena, medi be magblɔ, ne meva hamea me la. Nu ɖeka si
meŋlɔ ɖe afisia eku ɖe mía Nɔviŋutsu lɔlɔã Taylor ƒe ku ŋuti esime
míenɔ anyi o.
11 Nɔviŋutsu Taylor vana hame sia me ƒe geɖewo. Mí katã míedze
sii, meka ɖe edzi. Gake ne anye be amea ɖewo anye amedzrowo le
afisia la, eyae nye ŋutsu ametsitsi lɔlɔã si dia nɔƒe na mi ɣesiaɣi,
be mianɔ anyi. Nɔviŋutsu Taylor, zi mamlɛtɔ si mekpɔe fifia, vaseɖe
esime magakpɔe wòanye ɖekakpui la, enɔ tsitre ɖe mɔa nu afima
Kwasiɖagbe etɔ̃ alo ene aɖewoe si va yi. Egblɔ be, “Medi be maxɔ
agbalẽ aɖewo, Nɔviŋutsu Branham. Medi be mamã agbalẽ siawo.”
Ale míe, eya…
12 Nusi gɔme mese enye be, suklidɔ nɔ eŋu eye wòyi ɖime, eye me…
menya be suklidɔ nɔ ye ŋu o. Eye—eye wònɔ…Wòku. Meku kura o.
Ɖeko wòyi ɖanɔ kple Aƒetɔ Yesu.
13 Eye enye nɔviŋutsu nyuie, wɔnuteƒe aɖe, si tsɔa ɖe le eme na ame
bubuwo ɣesiaɣi. Eye eƒe dzidzɔe nye be yeate kpɔ adi nɔƒe na amea
ɖe be wòanɔ anyi, ne wova sɔleme. Eye mienya, ɖewohĩ, ne míefla
Mɔxeti la, ɖe manyo ŋutɔ be míakpɔ Nɔviŋutsu Taylor le afima, be
wòadi nɔƒe na mí be míanɔ, le akpa kemɛa dzi oa?
14 Mesusu be, Nɔviŋutsu Taylor ƒe ŋkuɖoɖodzi…nyemenɔ afisia be
magblɔ mawunya kpe ɖe Nɔviŋutsu Neville ŋu, le eƒe kuteƒe o, gake
medi be magblɔ nye ŋudzedzekpɔkpɔ nyati ɖeka, ɖoɖe eƒe ahosi la.
Nɔvinyɔnu Taylor, mesusu be, ele afiaɖe le afisia ŋdi sia, woayra eƒe
dzi wɔnuteƒe la!
15 Nɔviŋutsu Taylor, egblɔ gbeɖeka be, “Va nàva kpɔm. Meɖe ta sue
aɖe ɖe afima, lé akpa aɖewo de eme, eyata va ɖe akpa.” Etsɔa ɖe le
eme na ame bubu ɣesiaɣi. Eye afima la ame aɖe atsɔ ɖe le eme nɛ,
eyae nye Kristo, be wòana xɔxɔ.

16 Mesusu be, egale hame sia, ƒe ŋkuɖoɖodzi me, kokoko, esi wòle
ƒu ƒom abe ŋutilã ɖeka ene ŋdi sia, mina mí kata míatsi tre, abɔbɔ
míaƒe tawo ɖe Mawu ŋkume.
17 Mía Fofo Dziƒoʋĩtɔ, abe amegbetɔwo ene ŋdi sia, kple ame—
amesiwo vana teƒe sia hena subɔsubɔ la…Wò asi sesẽ la ʋã le mía
dome hexɔ mía nɔvi veviawo dometɔ ɖeka le mía si amesi míelɔña,
henya be Wò hã elɔẽ. Eye tameɖoɖo aɖe le asiwò na nusiawo katã,
Aƒetɔ, ne menye nenema o la, madzɔ alea o, esi míenya be míaƒe
Biblia gblɔ na mí, bena, “Nuwo katã tim hea nyuie vɛ na amesiwo
lɔã Mawu.” Eye eyama lɔẽ.
18 Eye míetsa ŋku godoo, le xexeame, hekpɔ be dzɔdzɔmea le nu
ƒom na mí le go sia go me, bena yɔdo mate ŋu alée o, elabena le
anyigba dzi la, ewɔ tameɖoɖo si ta Nèdɔe ɖe afisia be wòava wɔ la.
Enye nɔviŋutsu nyui wɔnuteƒe aɖe.
19 Míekpɔe le numiemiewo gbɔ, kple le ɣe si dzena le ŋdi me be
wòana kekeli mí hã gbɔ. Eye le ŋkekea ƒe mamãme la, eɖona titinaƒea
me. Eye ale fiẽsi la, egakuna, aleko be wòagafɔ le ŋufɔke yeye, kple
ŋusẽ yeye, elabena ewɔ Mawu ƒe tameɖoɖo la.
20 Míekpɔ seƒoƒowo ne woƒo se hena anyigba nyakpɔna heɖo atsyɔ̃
na kuteƒewo, kple srɔɖ̃eƒewo, hewɔna eƒe dɔ la; ʋua eƒe dzi eye faa,
enana, anyitsi anyi, kple ʋeʋẽ lilili amesiwo va yina, nyakpɔnyakpɔ
amesi dinɛ. Etsɔa nusiwo katã le esi nana, le Mawu subɔsubɔ me,
emegbe ede eƒe ta sue la anyi. Gake ne adame ɖo la, egafɔ̃ ake,
elabena ewɔa Mawu ƒe tameɖoɖo la.
21 Ekema esi dzɔdzɔmea kata le mía ŋku me, kple Biblia, ŋugbedodo
la, kple Gbɔgbɔ Kɔkɔe la, míate ŋu atso aseye kple dzidzɔ le míaƒe
dzi me, esi míenya be mía Nɔviŋutsu Taylor, hã, Aƒetɔ, wɔ Mawu ƒe
tameɖoɖo la. Eye ne míegblɔ be magafɔ o la, anye be míagbe nu le
míaƒe Biblia la, mía Mawu la, kple nusiwo katã Mawu tsɔ na mí be
míakpɔ, anya bena tsitretsitsi aɖe li la gbɔ. Eyata míele mɔ kpɔm na
ɣeyiɣi ma si míagava kpɔe ake, Esime wòanye sɔhɛ si le lãmesẽ me
eye magadze dɔ alo atsi akpɔ o.
22 Yra srɔã lɔlɔã, eƒe zɔhɛ wɔnuteƒe ma. Ale gbegbe woƒe nu awɔ
míe, eteƒe nadidi, Aƒetɔ, alesi míenɔa wo kpɔm woyina tsi ta la gbɔ
ɖedu, kple alesi wonɔa anyi ɖe zikpui suewo dzi le afima anɔ lã ɖem,
anɔ dze ɖom, kple alesi wonye lɔlɔt̃ɔ ŋutɔŋutɔwo ɖedu.
23 Ke azɔ míenya bena Ŋkeke gãa aɖe li gbɔna, Esime xɔse ƒe
kalẽawo lazɔ le dziɖuɖu ƒe aɖaka gã la te, eye Mawudɔlawo…ƒe
hagbewo ayɔ yame. Míagakpɔ wo ake le teƒe ma.
24 Vaseɖe ɣemaɣi la, Aƒetɔ, na dzideƒo mí. Yra mí eye nàkpe ɖe mía
ŋu. Míasusu Nɔviŋutsu Taylor ɣeyiɣi didi aɖe, eye amesiame si vana

hame sia me, esime wònɔa tsitre ɖe ʋɔtrua nu hedia teƒe na vavala be
wòase Mawu ƒe Nya, be wòanɔ anyi avo ahaɖi ɖe eme.
25 Nyitsɔ esime wòtrɔ megbe la, Aƒetɔ, medo gbe ɖa be Mawu ƒe
Dɔlagã natsi tre ɖe afima le agboa nu, be wòadi teƒe nɛ, be eya hã,
Aƒetɔ, nate ŋu anɔ anyi. Elabena woŋlɔ ɖe Biblia me be, “Amesi vea
ame nu la woave eya hã nu.” Vaseɖe esime míagakpɔe la, Aƒetɔ, na be
ŋkuɖodzinyawo nayi dzi avivi le míaƒe dziwo me, vaseɖe gbesigbe
míagakpe le Anyigba kemɛ dzi. Le Yesu Kristo ƒe Ŋkɔ me míebiae
le. Amen.
26 Eƒe teƒe atsi anyi ɣeyiɣi didi aɖe le mía dome kple na amedzrowo,
kple bubuwo, siwo vana míaƒe hamea me, alo míaƒe xɔ sia me le
afisia, be woasubɔ. Eƒe luʋɔ nadzudzɔ le ŋutifafa me le Mawu ŋkume,
vaseɖe Gbemagbe.
27 Gbeɖeka, mía dometɔ ɖesiaɖe hã adzo, ɖekaɖeka, vaseɖe esime
míadze anyi aɖo ɖe mɔa dzi tẽ nenema. Mina be azɔ, esime ɣeyiɣi le
mía si, eye míate ŋui la, mina míadzra mía ɖokuiwo ɖo hena ɣeyiɣi
ma si gbɔna; elabena míenya ɣekaɣie wòanye o. Míenya amesi akplɔe
ɖo o. Mina míanɔ agbe ale, be ŋkeke ɖesiaɖe la, ne eva ko la, anye
mía tɔ, be míanɔ klalo.
28 Azɔ, madi be mawɔ gbeƒãɖeɖe. Azɔ, magadidi o la, ɖewohĩ, ate
ŋu anye be, tso esime megbɔ la nyemeƒo nu kple xɔnuviawo haɖe,
kuɖe nɔnɔme si me woatu gbe—gbedoxɔ la le le afisia ŋu o, alo nusi
wòle be míawɔ le sia megbe, be míakpɔ míaƒe gbedoxɔ la ale be
míate ŋu awɔ míaƒe kpekpe. Emegbe mayi edzi, taflatse, kple—kple
Nutrenu Adreawo, eye emegbe Kplu Adreawo, kple nu geɖe siwo me
wòle be míage ɖo, enumake.
29 Ke azɔ, Kwasiɖagbe si gbɔna ŋdi, afima, manɔ Elizabethtown,
Kentucky, kple Nɔviŋutsu L. G. Hoover, ayi ŋu—ŋutikɔkɔ subɔsubɔ
aɖe. Eye ema nye be woakɔ agbadɔ yeye aɖe ŋu, alo agbadɔ aɖe si
woƒle le Elizabethtown, Kentucky. Ato 62 ƒe mɔ la tẽ vaseɖe esime
nàɖo Elizabethtown, alo azɔ tẽ, medi be magblɔ be, 31, alo azɔ tẽ aɖo
mɔdzifetuƒe la. Le kɔnaxaƒea tututu, si akplɔ wò yi Elizabethtown.
Anɔ abe gaƒoƒo ɖeka ene. Edidi abe agbadroƒe blaetɔ̃ vɔ atɔ,̃ agbadroƒe
blaene ene ɖo afima. Mesusu be, anɔ abe agbadroƒe blaene ene,
ɖesiaɖe hã…enye 31, eye anɔ abe agbadroƒe blaetɔ̃ vɔ atɔ,̃ alo nane
ene, to mɔ bubu la, si zɔ tẽ ɖo mɔdzifetuƒea la. Ele Mulberry Mɔ dzi.
30 Agbadɔŋukɔkɔ subɔsubɔ. Nɔviŋutsu Hoover awɔ gbawotsogbe
Kwasiɖagbe suku la le ga ewo me. Eye magblɔ agbadɔŋukɔkɔ
mawunya la, tso wuiɖekɛ yi ga wuieve, Kwasiɖagbe sia si gbɔna,
Adeamakpɔxe wuiɖekɛlia.

31 Le nuklãtaflo la dzi le afima la, eyae nye—nye nuŋɔŋlɔ yeye si le
edzi. Eye anye le…Nàte ŋu akpɔ wò mɔ tso afima tututu. Ele Mulberry
Mɔ dzi. Alo wo—wona mɔfiameawo le…Ele nuklãtaflo dzi le xexe le
hamea ƒe ŋkume.
32 Emegbe, le—le Adeamakpɔxe blaeve vɔ evelia dzi la, ele be ma—
manɔ Shreveport, Louisiana, le blaeve vɔ evelia, blaeve vɔ etɔl̃ia,
blaeve vɔ enelia, blaeve vɔ atɔ,̃ kple—kple blaeve vɔ adẽlia dzi. Ŋkeke
atɔ̃ soŋ, mesusu nenema, le Shreveport, Louisiana, le Agbe ƒe Agbadɔ
me. Ema enye le Nɔviŋutsu Moore gbɔ. Wole woƒe ƒe blaatɔ̃ yubili
ɖum. Pentekoste ƒe yayra la ɖiɖi le Shreveport, Louisiana va yi, ɣleti
sia ƒe ŋkeke blaeve vɔ evelia, anɔ ƒe blaatɔ.̃ Anɔ ƒe blaatɔ̃ esi, woɖe
gbeƒã pentekoste ƒe gbedeasi gbãtɔ la. Eye eɖiɖi, Gbɔgbɔ Kɔkɔe la
ɖiɖi, le Louisiana. Eye eƒe ŋkuɖodzikpe le wo si, ke esiae nye ƒe blaatɔ̃
ƒe yubili. Eye mele nu ƒo ge le yubili sia ŋu, zã atɔ̃ sɔŋ, le Nɔviŋutsu
Moore gbɔ, le Shreveport, le Agbe ƒe Agbadɔ me.
33 Ne xɔlɔ̃ aɖewo le mia si le afima kple ekasa la, nukaŋutie, si miedi
be miaŋlɔ nu na, alo nane, anye dzidzɔ na mí be míaxɔ wo. Ke miƒo
nu na wo tso takpekpe siwo gbɔna la ŋu ko.
34 Ke le Agbe ƒe Agbadɔ la me, ne amea ɖe yi Nɔviŋutsu Moore gbɔ
le afima kpɔ la, ame nyuia ɖe ŋutɔ wònye. Eye ameha nyui aɖe le
afima, Dziehetɔ tsitsi mawo. Beblie hafi nàte ŋu ɖu wo dzi. Eye ale,
Agbe ƒe Agbadɔ la, amesiame si le Shreveport ate ŋu agblɔ afisi wòle
na wò. Le Shreveport la amewo anɔ abe akpe alafa eve ko ene. Eye
wònye du nyakpɔa ɖe, eye dzeƒe geɖewo hã li. Eyata…
35 Eye agbadɔ la nye agbadɔ si keke, agbadɔ aɖe si keke ŋutɔ.
Dziƒoxɔwo, kple dzisasrãwo, kple anyigbaxɔwo le eŋu, eye emegbe
xɔ bubu gale ema megbe. Eye xɔwo sɔgbɔ fũ. Eye ele mɔtsotsoa me
ziɖeka tso dua ƒe takpexɔgã si xɔna ame akpe atɔ̃ la gbɔ. Ele ko—abe
ne ètso mɔ me le afisia, ɖo dua ƒe takpexɔgã gbɔ.
36 Eye Bub. Jack T. Moore, alo—alo Agbe ƒe Agbadɔ la si le
Shreveport, Louisiana. Esia adze egɔme le ŋkeke blaeve vɔ evelia dzi.
Si ke anye Kuɖ-…Yawoɖagbe yi Kwasiɖagbe. Yawoɖagbe, Fiɖagbe,
Memleɖagbe, Kwasiɖagbe, ŋkeke ene ɖe atɔ̃ teƒe. Medo taflatse.
Emae nye blaeve vɔ evelia, blaeve vɔ etɔl̃ia, blaeve vɔ enelia, kple
blaeve vɔ atɔl̃ia. Mesusu be nenema wòle, le—le Adeamakpɔxe me.
37 Eye emegbe, míakpɔ nusi aku ɖe, nusi míawɔ kuɖe hame si le
afisia ŋu, be míakpɔ alesi hamea le ŋgɔ yim kuɖe alesi eƒe xɔtutu
nasu esi la ŋu. Dɔdzikpɔlawo gblɔ na mí be yewoate ŋu akpe ame
sɔgbɔ ɖe eŋu, ale be le ŋkeke ewo me la wòate ŋu awɔe be míate ŋu
ayi ɖe ete, mikpɔea, kaba ŋutɔ. Eye ɖeko wole lalam be dua nade
asi agbalẽ te. Mienyae, eye ele be ʋutɔɖoƒe si keke nanɔ mía si, kple

geɖe esia. Eye, oo, míatɔwo, enye fuɖeɖe sɔgbɔ si me woato, hafi
adze nane tutu gɔme. Gake madi be matrɔ va hamea me hafi agatrɔ
ayi gbeadzi.
38 Azɔ woƒo ka nam be mava Tanganyika, Uganda, kple afimawo.
Joseph wɔ ɖesiaɖe be takpekpeawo nadze egɔme le Dzodze me.
39 Ke etsɔ, esi mege ɖe eme la, nɔviŋutsu aɖewo, kple Nɔvinyɔnu
Thoms kple amesiwo nɔ afima, siwo tso ƒugodo, va la. Eye ne…
Mekpɔ nuŋɔŋlɔ aɖe le nye ʋɔtrua nu, alo—alo kpekpegbalẽ aɖe si
tso—habɔbɔ aɖe gbɔ le South Africa. Eyata mele agbalẽ ŋlɔ ge na
wo, be makpɔ nusi ate ŋu anye wɔwɔ. Ðewohĩ, ne maɖo keke afima
la, mate ŋu aɖiɖi ɖe South Africa, ɖewohĩ, le Dzodze ƒe nuwuwu ɖo
Tedoxɛ me, le ɣeyiɣi ma me.
40 Eye míekpɔ mɔ be hamea asɔ gbe, ale be mate ŋu ahe Hamea
ƒe Agbenɔɣi siawo vɛ, hafi—hafi vuvɔŋɔli naɖo, ne mate ŋui ko.
Ne nyemewɔe o la, alo ne metrɔ gbɔ tso afima, ne Aƒetɔ Yesu he
ɖe megbe.
41 Menɔ to ɖom etsɔ esime menɔ, mexɔe se be egbe etɔãgbe ye,
nyaƒoka aɖe. Mesusu be mese wònɔ eƒom le afisia ŋdi sia. Nɔviŋutsu
Dziehetɔ sue aɖe…Edadaa va takpekpea me. Nutete vɔɖ̃i aɖe le eƒe
no me, eye ku do vɔvɔli ɖe edzi. Eye Gbɔgbɔ Kɔkɔe la, le takpekpe
siwo wowɔ nyitsɔ laa dometɔ ɖeka me, le Southern Pines, mexɔe se
be eyae wònye, alo afiaɖe, gblɔe nɛ, eƒo nu kuɖe eƒe dɔléle la ŋu, kple
amesi wònye, kple afisi wòtso la. Eye wògblɔ nɛ be viŋutsu aɖe le esi
si de megbe, eye be ele afɔku kpɔ ge, eye wòanye hlɔd̃odo. Eye nya
geɖewo fũ nenema. Ke ame sia…
42 Nuawo katã dzɔ nenema tututu. Eye eƒe kaŋsa vɔɖ̃i, alo nutete
vɔɖ̃i, boŋ la, bu le eŋu. Wònye, nutete vɔɖ̃i kee ganye kaŋsa, mienya
nenema. ale la e—ebu le eŋu. Eye wotsɔ nya ɖe ŋutsuvia ŋu be
edo hlɔ,̃ kple nusianu alesi Gbɔgbɔ Kɔkɔe la gblɔe. Eye wogakplɔe
vɛ na Kristo, ake. Eye wòwɔ nyaƒoka kuɖe eŋu, eye me—mese
wòle eƒom. Ɖe mielɔ,̃ Dziehetɔ ƒe dzeɖoɖo ma? [Ƒuƒoƒea gblɔ be,
“Amen.”—Tala.] Egblɔ be, “Le afii le North Carolin’er la,” nenema
wògblɔ. Oo, melɔ̃ ema ko, Dziehetɔ tsitsi mawo. Eye ekpɔ…Aƒetɔ la
yrae ɖe edzi ko. Egblɔ be, “Menya be ègblɔna be yemeɖea gbeƒã le
nufiafia ŋu o, Nɔviŋutsu Branham; negbe na wò hamea ɖeɖeko.” Ebe,
“Míawo hã míenye wò hametɔwo.” Ekema ema nye vividoɖeameŋu,
be wòagblɔ nenema.
43 Ke azɔ foto aɖe li, mesusu be, ɖewohĩ, ele nuklãtaflo dzi ŋdi sia.
Ne meli o la, Billy aklãe ɖe afima. Zi geɖe la wogblɔna be, esi medea
si mawunya gbɔgblɔ me gbã la, be amewo gblɔ be, “Ɖeko èsusui,

Nɔviŋutsu Branham, be yèkpɔ Kekeli ma, Kekeli ma.” Ɖewomahĩ,
bebli hafi…
44 Ðewohĩ amea ɖewo asusɔ ɖe afisia, nye amexoxoawo siwoe laɖo
ŋku gbaɖegbe ma dzi, hafi woava ɖe Eƒe foto. Ɖe amea ɖe le afisia si
ɖo ŋku edzi be megblɔ nya ma, eteƒe didi fifia? Mikpᴐ. Asi ade ene alo
atɔ̃ ko. Nɔvinyɔnu Spencer si le afisia, eye Nɔviŋutsu kple Nɔvinyɔnu
Slaughter hã, kple—kple nɔviŋutsu si le afisia, kple nɔviŋutsu ma le
afima. Wole abe ame atɔ̃ alo adẽ ko nye amexoxowo siwo susɔ.
45 Enyo, azɔ, le ɣeyiɣia ɖe megbe la, fotoɖemɔ ma ƒe ŋku lé foto
ma. Ale esia yi ɖe Washington, DC eye wòto dodokpɔwɔlawo si me,
hegatrɔ gbɔ, “Menye esi woɖe gaɖe ɖe edzie alo nanekee o.” Egblɔ
be, “Kekeli la ƒo ahuhɔe la.” George J. Lacy ema. Mikpɔ be ede asi
eƒe ŋkɔ te ɖe ete. Mikpɔea?
46 Enyo, ekema zi geɖe la, miase, maɖe ŋku agblɔ be, “Vɔvɔli yibɔa
ɖe le ame sia dzi. Ku ƒe vɔvɔlie.” Ame nenie se megblɔ nya ma kpɔ?
Zi geɖe, mikpɔea, zi geɖe. Enyo, eva me be fotoɖemɔã lé esia. Eye
ale ele mía si le afisia.
47 Aƒenɔ si va nɔvinyɔnu aɖe gbɔ hegblɔ nɛ be, le takpekpea
me le—le Carolina, afisi míewɔ takpekpe dzeania aɖe le le Pines
Dziehegome. Ke le afima, aƒenɔa nɔ kukum kple kansa si lé eƒe no
eveawo. Eye ɖɔkitawo na ta le eŋu be wòaku. Eye ɖeko aƒenɔa do
asi ɖa tsɔ eƒe foto heɖee, le ɤeyiyi si me tututu megblɔ amesi wònye,
kple afisi wòtso la nɛ. Eye megblɔ nɛ be, “Vɔvɔli yibɔa ɖe le dziwò.
Ku do vɔvɔli ɖe dziwò.” Eye aƒenɔa ɖe esia ƒe foto enumake. Ke eyae
ma fotoɖemɔã ƒe ŋku lée, elé ku ƒe vɔvɔli.
48 Ne amea ɖe kpɔ Se Ewoawo le mi katã dome kpɔ, hekpɔ ku ƒe dɔla
la, alesi wòge ɖe emee la, nu yibɔ ma, vɔvɔli doblukɔ tɔgbe aɖe, edze
le foto sia dzi. Eye mesusu be ele nuklãtaflo dzi fifia. Ne mele nenema
o la, Billy le ŋkɔnye sem, nukaŋutie, mina wòaklãe ɖe nuklãtaflo la
dzi. Eye aŋutrɔ le eŋu si le asi fiam amea. Eye ame la, vɔvɔli la dzo le
nyɔnua dzi, eye wòkpɔ dɔyɔyɔ nukutɔe. Gake ele abe tatsyɔnu ene,
dzudzɔ doviviti babla si ƒoxlãe eye wotsyɔ aƒenɔ la dzi, eye wòku
aɖɔ ɖe kansa ma ŋu nenema, si tso afima gbɔna. Nyateƒee, eyae nye
vɔvɔli si me ku hã, trɔ kɔna ɖo, tso kansa la me.
49 Enyo, meka alesi ke nàdze agbagba be yeagblɔ Nyateƒe na amewo
o la, ame aɖe le anyi nɔ ge si ake ɖii be Menye Nyateƒee o. Eye ne
ègblɔa Nyateƒea ɣesiaɣi la, ekema nànya be yeto—yeto nyateƒe.
50 Xɔlɔ̃ aɖe le asinye si nye—lãnyila, le dziagbe le Ɣetoɖoƒe. Eye—
eye lãwo ta kpɔkpɔ dɔwɔƒe la xe ga si ade dɔlla akpe ene ɖe
snodzizɔʋu aɖe ta, be woaxlẽ priku-hatsotso si wogblẽ ɖe megbe le
Tukaɖa Bali la me. Am. Jeverez si nɔ anyi ɖe afisia le hamea me,

mekplɔe yi na Kristo, enye dzimaxɔsetɔ blibo. Eye miese megblɔ
míaƒe sɔdodo ɖedu ƒe ŋutinya. Eye mexɔ naneke dzi se o negbe
Darwin ƒe agbenyanɔnɔ ko. “Eye bena Vidzĩ ma, ɖetugbui-leaƒe ƒe
vidzidzi ma, nye abunɛnya ko.” Eye míeƒu asaɖa anyi zã si va yi le
afisi tututu wòxɔ Kristo le.
51 Eye ale ŋutsu sia gblɔe na wo. Egblɔ be, “Azɔ, mehiã be nàƒle
ʋu ma o, snodzizɔʋu ma o.” Egblɔ be, “Magblɔ priku nenie tututue
le dziagbe afima la na wò.” Egblɔ be, “Ele wuiadẽ.” Egblɔ be, “Tsã
wonye blaeve-…Wonye blaeve vɔ ɖekɛ, eye mewu eve le wo dome.”
Ke enɔ nu ƒom na avedzikpɔla la. Mele be mawu wu ɖeka o. Ale
wògblɔ be, “Wole blaeve vɔ ɖekɛ, eye mewu eve le wo dome. Hegblẽ
wuiasieke ɖi.”

Eye wògblɔ be, “Ẽ, Jeff, menya be èwu eve le wo dome.”
Egblɔ be, “Mewui.”

52 Enyo, wotsɔ snodzizɔʋua, yi afima, priku ƒe ta wuiadẽ le afima.
Egblɔ be, “Billy, gblɔ nyateƒe la na ame ko; maxɔ edzi se o.”
53 Eyata nenema tɔgbe ko nua nye. Àte ŋu agblɔ Nyateƒe la na
amewo, eye ke hã wo…nugɔmemasemase kple—kple aʋatsokaka anɔ
anyi kuɖe nuwo ŋu ale gbegbe be womaxɔe se be Nyateƒe gblɔm nèle
ne èle Nyateƒe gblɔm na wo o. Mikpɔea?
54 Gake míeda akpe geɖe be Dziƒo Fofo aɖe le mía si Amesi
ɖoa kpe Nyateƒe dzi kpakple kpeɖodzi. Nyateƒee. Ale be ne esia
anye nye ŋkeke mamlɛa le anyigba dzi hã, la…dzɔdzɔmenunya
ƒe numekukuwo kple kpeɖodziwo gɔ̃ hã ɖo kpe edzi be megblɔ
Nyateƒe kuɖe nusiawo ŋu. Ele teƒe. Enye Nyateƒe. Eyata ɖewohĩ anɔ
nuklãtaflo la dzi. Billy, ɖe èle xɔa me afima? Èle foto la, ɖe wò asi
mea? Eye ne ele asiwò la, enyo, heɖe go va afisia, ekema nàte ŋu
aklãe ɖe afisia, ɖewohĩ woakpɔe. Enyo, nyemenya o. Akaɖi aɖe anɔ
ta—tafloa dzi.
55 Eye foto lae nye esi le—le afisia tututu. Mesusu be miete ŋu le
ekpɔm o. Gake le afisia tututu la miate ŋu akpɔ ku ƒe vɔvɔli ma si tsyɔ
nyɔnu ma ƒe ta dzi. Eye nuŋɔŋlɔ ku ɖe eŋu lae si le afisia, afisi aƒenɔa
ɖe fotoa le, eye be yeakpɔ be edze vavã hã. Ke eyae nye ma le afima,
le—le afima. Enye ku ƒe vɔvɔli ƒe kuku aɖe.
56 Èkpɔ nyɔnua, esi le afima tututua? Èkpɔe, mesusui nenema,
Nɔviŋutsu Neville, alo oa? [Nɔviŋutsu Neville gblɔ be, “Ẽ.”—Tala.]
Uh-huh.
57 Ekema, ɖewohĩ Billy aklãe ɖe nuklãtaflo dzi, ne nàlɔ,̃ Billy. Va,
xɔe, eye nàtsɔe yi ŋgɔgbe afima aklãe ɖe tafloa dzi, ale be amesiame
nate ŋu akpɔe ne wole go dom. Eyama alo Doc, mia dometɔ ɖeka.
Azɔ mesusu be, ɖewohĩ, ate ŋu adze nyuie be miate ŋu akpɔe, gake

viviti do akpa na foto ma ƒomevi. Gake aklãe ɖe xexe afima, ale be
miate ŋu akpɔe, ne wole go dom.

Azɔ, miɖo ŋku gbeƒãɖeɖeawo katã dzi.
58 Ke azɔ, ŋdi sia, mesusu be ɖewohĩ míaƒo nu vie kuɖe nane ŋu be
mado ŋusẽ hame la, nane si ana mi nu geɖe…
59 [Nɔviŋutsu Doc Branham gblɔ be, “Èhiã teƒe ma?”—Tala.] Nya
ka nègblɔ? [“Èhiã teƒe ma le edzia?”] Ẽ, Doc, ne nàlɔ̃ la. Esia ate
ŋu anyo.
60 Medi be mazã esia le afisia. Ele asinye…Mele wo dometɔ aɖewo
si be woazã, na kwasiɖa si va yi o, eyata míesusu be ɖewohĩ ema ana
wòanyo vie egbe. Medi be maƒo nu tso eŋu, elabena eku ɖe—ɖe drɔẽ
aɖe si nɔvinyɔnu aɖe ku ŋu.
61 Nyemenya ne Nɔvinyɔnu Shepherd le hamea me ŋdi sia o. Medo
goe nyitsɔ zãme. Eye zi gbãtɔ si mekpɔ nyɔnua la, le nyateƒe mea,
nyemenya gɔ̃ hã amesi wònye o. Elia? Mesusu be meli o. Ẽ. Aɖe fu
na wòa, anye nane si tra le mɔa dzi, ne meƒo nu tso drɔẽ ma ŋua,
Nɔvinyɔnu Shepherd? Maɖe fu na wò o ɖe, alo? Esɔ gbe. Esia sɔ gbe.

Eye hafi míate ɖe esia ŋu la, azɔ mina míagade ta to ake.
62 Amenuvela Fofo Dziƒoʋĩtɔ, míetsɔ kafukafu na Wò ɖe Wò
dɔmenyonyo kple nublanuikpɔkpɔ katã ta. Ke azɔ, na míadze eme,
Aƒetɔ, ale be míate ŋu asrɔ̃ Mawu gbagbe la ƒe Nya, le alesi Wòva
na mí to ŋutega me la nu kple alesi Gbɔgbɔ Kɔkɔe ɖo kpe edzi, eye
Biblia de megbe nɛ la. Ale míele gbe dom ɖa be Nàna nugɔmesese
mí, bene míanya nusi míawɔ le ŋkeke mamlɛ siawo me azɔ esi míele
vɔɖ̃itɔ ƒe ŋusẽwo kpɔm wole to ɖem ɖe mí. Kametete la, kametete
mlɔetɔ la le anyi ɖi ge kpuie. Kpe ɖe mía ŋu, Aƒetɔ. Abe aʋawɔla
sẽŋu, vavãwo ene la, na míalé Xɔse ƒe akpoxɔnu la ɖe dzi, kpakple
Mawu ƒe Nya la, si nye Yi la, eye miaɖe zɔ ayi ŋgɔ. Le Yesu ƒe Ŋkɔ
me. Amen.
63 Azɔ, esi me mebu aɖe zɔ ayi ŋgɔ ŋu la, aʋa, ele abe a—aʋa dzedze
aɖe, si le klalo be yeadze egɔme ene, a—aʋa ŋutɔŋutɔ aɖe, be woaʋli
xɔse ƒe ʋliʋli la.
64 Nɔvinyɔnu Shepherd le afisia, kple Nɔviŋutsu Shepherd,
amesiwo nye mía xɔlɔ̃ nyodɔmewo ŋutɔ, siwo vana agbadɔ sia me.
Eye wonye vi xɔasiwo na Mawu. Ke—ke Nɔvinyɔnu Shepherd sia la,
esime menɔ nye lɛtawo xɔm, esi ƒomevi ŋuti Billy ate ŋu aɖo la, ɖeko
amea ɖe agblɔ be, “Woaɖo gbedoɖametavɔ gbogbo aɖewo ɖem.” Eye
medoa gbe ɖa ɖe wo ta. Ðeko wòɖoa wo ŋu na wo. Gake ne enye lɛta
tɔxɛ tso amea ɖe gbɔe la, ele nam be nye ŋutɔ maɖo eŋu, Mikpɔea. Ale
mexɔ nye lɛta tɔxɛwo, eye ale medze mɔ yina aƒeme. Eye menɔ exlẽm
le afima, egblɔ be, “Tso Nɔvinyɔnu Shepherd gbɔ.” Eye enye drɔẽ aɖe

si wòku, anɔ—anɔ ɣleti aɖewoe nye esi. Eye mete ŋu se egɔme tututu
kura o vana Kwasiɖagbe eve alo etɔ̃ siwo va yi, esime mefia nu tso—
tso Hamea ƒe Agbenɔɣi Adre siawo kple—kple—kutsetse adreawo ŋu,
Petro Evelia, alesi wòhĩa, Petro Evelia 1, “Be míatsɔ akpe ɖe míaƒe
xɔse ŋu.” Mikpɔea?
65 Gbã, le gɔmeɖoanyi nu, enye Xɔse. Evelia, mitsɔ amewɔŋusẽ
kpe ɖe miaƒe xɔse ŋu; kpe ɖe miaƒe amewɔŋusẽ ŋu la, sidzedze;
tso sidzedze dzi la, ɖokuidziɖuɖu; tso ɖokuidziɖuɖu dzi la, dzidodo;
kpe ɖe dzidodo ŋu la, mawusosroɖa; eye le mawusosroɖa me la,
nɔvilɔlɔ;̃ eye emegbe lɔlɔ,̃ esi enye taƒokpe la. Nu adre mawo. Hamea
ƒe agbenɔɣi adreawo, mikpɔea, eye hame ƒe agbenɔɣiawo ƒe ɤletivi
adreawo, eye Gbɔgbɔ Kɔkɔe la tre wo katã nu ɖekae.
66 Azɔ, eyae nye nusi hiã be wòazu Kristo ƒe subɔla. Kristo tu
Eƒe Hame la le hame ƒe agbenɔɤi adre me; Eƒe Ŋugbetɔ, Ame,
nyɔnu, Hame. Hamea ƒe Agbenɔɣi adre ye ƒoƒu wɔ Ŋugbetɔ la.
Ðewo do tso agbenɔɣi sia me, eye ɖewo tso agbenɔɣi ma me, eye
ɖewo tso agbenɔɣi ma me, eye wo katã woƒo ƒu, hena nɔnɔmee abe
piramid ene.
67 Abe Henox, si tu piramidwo ene, nusi míexɔ se. Eye wometsɔ
taƒokpe la ɖo wo tame kpɔ o, elabena wogbe tamekpe la. Eye míetsɔe
azɔ, menye abe Nufiafia ene o, ke boŋ be míase egɔme, na hame si le
afisia ɖeɖeko. Be amesiawo…
68 Mawu wɔ Eɖokui blibo le etɔ̃ me. Ewɔ Eɖokui blibo le “Fofo, Vi,
Gbɔgbɔ Kɔkɔe,” Mawu ɖeka ƒe dɔwɔƒe etɔ̃ la me. Ewɔ Eɖokui blibo le
“afiatsotso, kɔkɔewɔwɔ, Gbɔgbɔ Kɔkɔe ƒe nyɔnyrɔ̃ me,” woawo me,
amenuveve ƒe dɔwo va me blibo le. Ewɔ Eɖokui blibo le vava etɔ̃ me:
zi gbãtɔ, be wòaɖe Eƒe Ŋugbetɔ la; zi evelia, be wòaxɔ Eƒe Ŋugbetɔ la;
zi etɔl̃ia, le Milenium me kple Eƒe Ŋugbetɔ la. Eye nusianu de blibo le
etɔ̃ me. Eye adre enye subɔsubɔ ƒe nɔmba na Mawu. Wosubɔa Mawu
le adre me, si wu enu, si de blibo, hewu enu azɔ.
69 Eye nusi wɔ nuku lae nye be, menye be mahe esia vɛ o, ke boŋ be
matsɔe afia mi ko, zi mamlɛ si mewu la dzesi atɔ̃ le eƒe axa ɖeka eye
etɔ̃ le axa kemɛa; mikpɔea, amenuveve kple blibodede.
70 Azɔ mide dzesii le esia me, bena Kristo. Mawu ŋlɔ Biblia etɔ.̃
Biblia gbãtɔ ɖe dziŋgɔli me, si woyɔ be dzinumedzesiwo. Azɔ, ne
mienya Hiob ƒe Agbalẽa o la, miŋlɔe be ko, elabe, elabena Hiob ye
ɖe eme, ale si wòwu mo dzi hetsɔ ŋkɔ na nenem nuwo le dziŋgɔlime.
71 Eye mide dzesii, le dzinumedzesiwo me la, nukae dze egɔme?
Nu gbãtɔ si le dzinumedzesiwo me enye ɖetugbui leaƒe. Nu mlɔetɔ
si le dzinumedzesiwo me enye Leo dzata. Kristo ƒe vava gbãtɔ, to

ɖetugbui leaƒe dzi. Eƒe Vava evelia, Leo dzata la, Dzata si tso Yuda
to la me.
72 Emegbe Henox le eƒe ŋkeke me, alo le ŋkeke ma me, wu piramid
la nu. Eye esia lanye…ele eme be, ɣeyiɣi mesu mía si be míaɖo
gɔmeɖoanyi nɛ ahafia mi alesi piramid ma lia dzi to xɔawo me kple
bubuawo o. Eƒo nu nyui keke va ɖo fifi le nuwuɣi. Wole fia la ƒe xɔ me
fifia, le nudzidzea nu. Gake womeda tamekpea ɖe piramid la tame
kpɔ gbeɖe o. Eye esɔ pɛpɛpɛ, le xɔtuɖaŋu, alo—alo gliɖoɖo gome.
Ʋuu, gɔ̃ hã…geluhɛ sue falɛ ƒe nu me…Wome nya alesi wowɔ hafi
tui o, womese egɔme o, womate ŋu atsɔ geluhɛ falɛtɔ atra ɖe afisi
dze be aŋɔ nanɔ hã o. Eye aŋɔ aɖeke menɔ eme o. Ðeko wòfɔe ɖe wo
nɔewo me, wòsɔ pɛpɛpɛ.
73 Ekema nenemae wòanɔ ne Kristo kple Hamea va zu ɖeka. Aŋɔ
aɖeke mele wo dome o. Naneke mele wo dome o; Mawu kple amea
ɖeɖeko. Mawu, Kristo, kple ame la.
74 Azɔ, ke, tamekpea la, womeke ɖe eŋu kpɔ haɖe o. Mienya Sconi
Kpe si le wo si le Iŋlisiblotsia, si wotsɔ ɖoe fiawoe, alo si—si woatsɔ
ɖɔ fiakuku na wo, kple bubuawo. Gake tamekpe la…
75 Miade dzesii le Amerika ƒe dɔllaga dzi. Miakpɔe be ɖe…le
Amerika ƒe dɔllaga dzi la, akpa ɖeka, le miame lɔƒo, Amerika ƒe
nutrenu la li, hɔ̃ aɖe si lé…akplɔwo le asi, le akpa evelia la, woyɔ esia
be nutrenu “Dukɔ Ƒoƒuawo tɔ.” Gake le axa evelia dzi la, piramid la
li eye, le etame la, ŋku gã aɖe li, eye le ete afisia la, woŋlɔ ɖe edzi
be, “Nutrenu gã la.” Nukatae wòanye “Nutrenu gã” le dukɔ sia me, si
ƒo ta na míaƒe dukɔa ƒe nutrenu? mikpɔea?
76 Meka nusi nàwɔ o la, Mawu na wòle ɖase ɖim nenema ke.
Mikpɔea? Ena be nuvɔw̃ɔla ɖi ɖase tso eŋu. Ena be dukɔ la ɖi ɖase
tso eŋu. Ele be nusianu naɖi ɖase tso Eŋu. Èɖa—èɖadi be yeaxɔe se
alo ègbe o la, Ele afima tututu.
77 Azɔ, mide dzesii be, ŋku aɖe le eme, Mawu ƒe ŋkue. Eye esi
wònye womeda tatsyɔkpea ɖe edzi o, Ta Nutrenu la, elabena wogbee,
esie nye Mawu ƒe Vi la; xɔtutua ƒe Dzogoekpe, piramid la ƒe Ta
Nutrenu la, kple nusia katã. Azɔ—azɔ, mele…Nyemedina be…
78 Ɣeaɖewoɣi la, woléa nu siawo ɖe nyaƒoka dzi, eye wòyina ɖe
nɔviwo dome le hamewo me, hame bubuwo me. Eye ne wowɔe
nenema la, ekema nɔviawo susua nusi mesɔ o ɣeaɖewoɣi, bena mele
nane gblɔm ɖe nɔviawo ŋu. Gake menye nenemae o. Nye…Ne ɖeko
miate ŋu aɖo to ase egɔme la, mikpɔea, nyemele nu ƒom tsitre ɖe
nɔviŋutsua ɖeke ŋu o. Elebena, medze nɔviwo, be woaƒo nu tsi tre
ɖe wo nɔewo ŋu o. Ele be míaƒo nu ade mía nɔewo dzi, menye atsi
tre ɖe mía nɔewo ŋu o.

79 Gake ne megblɔ nane ɣeaɖeɣi kuɖe ɖoɖowɔha aɖe ŋu, sigbe
Presbyterian, Methodiste, alo bubuawo ŋu ene la, wogblɔna be,
“Mikpɔ ɖa, etsi tre ɖe eŋu.” Nyemetsi tre ɖe nɔviutsu si le eme afima
ŋu o, alo nɔvinyɔnu si le eme afima ŋu o. Nuɖoanyi si le nɔviwo
dome mãm la ŋue meƒoa nu tsi tre ɖo. Mawu viwo nye ƒome ɖeka,
ke menye—ke menye hatsotso vovovowo o.
80 Eye wo dometɔa ɖewo gblɔna be, “Nyemeɖo nyaa ɖeke kplii o,
elabena enye Presbiteriantɔ. Ke nyea menye Metodistetɔ.” Mikpɔea?
Azɔ, menye nenemae o. Mikpɔea? Nua enye ɖoɖowɔha ma ƒe
nuɖoanyi si gbã nɔvikadede la. Mikpɔea?
81 Azɔ, ema la, abe alesi megblɔe ene la, ne èle yiyim le tɔsisi la dzi
kple tɔdziʋu xoxoe aɖe, hele agbagba dzem be yeafla tsitsetseʋewo,
eye menya be mete ŋu le ewɔ ge o la, ã, ekema, menye ɣli dom mele,
hele mo kam na mi o. Ɖe mele agbagba dzem be mahe mi ado goe
le tɔdziʋu ma me. Mikpɔea? Elabena, enye tɔdziʋu si le gbagbã ge,
eye—eye—eye wòagblẽ wò ɖi, wò ɖeka nàtsi anyi, le tsia dzi. Eyata—
eyata menye—menye nɔviŋutsu si le tɔdziʋua me ye o, ke mele ɣli
dom ɖe nɔviŋutsu la be matsɔ nusi sɔgbe na dzɔdzɔ la afiae.
82 Enyo, nuɖoanyi siawo katã, si amewo te ŋu wɔ la le gbagbã ge
godoo. Evɔ ɖe afima. Ele be woava…Ele be míate va ɖekawɔwɔ gbɔ,
va nɔvikadede gbɔ. Esiae nye taɖodzinu si le nye agbe si be mate
kpɔ awɔ amewo ɖekae menye mamã ɖoɖowɔha aɖe me o, ke boŋ be
mana woaɖe asi le woƒe susuwo ŋu, eye woazu nɔviwo na Kristotɔ
ɖesiaɖe si wogbugbɔ gadzi. Miekpɔa? Ema la, susu lae ma. Afimae
metsi tre ɖo, enyo, azɔ, ne nɔviawo ade dzesii la. Me…
83 Mía nɔvi geɖewo, gɔ̃ hã le míaƒe Nyanyuie Bliboa ƒe hawo me,
womexɔnɛ se be Baptiste kple Metodiste tɔwo, kple Luteranwo kple
mamlɛwo la, mɔnukpɔkpɔ le wo si o. Gake, azɔ, woa tɔ ate ŋu adzɔ.
Gake nyemewɔ ɖeka kple numa o. Mexɔ se be agbenɔɣi si le afisia,
Luteran ƒe Agbenɔɣi la, woyɔ agbenɔɣi sia si le afisia be, Sardis ƒe
Agbenɔɣi, mexɔe se nenema. Eye emegbe Philadelphia ƒe Agbenɔɣi,
na Metodistetɔwo. Eye emegbe Pentekosteawo, Laodikea ƒe Agbenɔɣi
la. Mexɔe se be emawo nye agbenɔɣiawo. Eye Mawu, le agbenɔɣi
mawo dometɔ ɖesiaɖe me la, etsɔ ametiatiawo. Eye le ema me, abe
alesi Hebritɔwo 11 gblɔe ene, bena, “Womawɔ wo blibo míawo eme
manɔmanɔ o.” Mikpɔea? Gake azɔ Hame la do tso esiame, hele zuzum
ʋee ʋee ɣesiaɣi, vaseɖe esime Wòva ɖo Pentekoste ƒe agbenɔɣi me.
84 Azɔ, susu sia ta mele esia gblɔm ɖo, bene miate ŋu alé susu la
le drɔẽ si nɔvinyɔnua ku me. Eye eƒe drɔẽ la nye nusɔɖeŋua vavã
kpakple nusi fiam menɔ.
85 Azɔ mide dzesii le afisia, azɔ, nusiawo katã siwo Petro Gbãtɔ

kpukpui 6 lia kple kpukpui 7 lia gblɔ fia mi, tso-…to wò xɔse me la,
eyae nye gbãtɔ. Azɔ, megblɔ be amewo gblɔna be amewɔŋusẽ siawo
le yewo si evɔ womekpɔ gbugbɔ gadzi gɔ̃ hã o. Eye mexɔ se be mewɔ
dzesidede sesẽa ɖe gblɔ bena, “Ele abe akpaviã si le agbagba dzem be
yeatsɔ atsrima ƒe fuwo atrɔ ŋuti ene, eye yeawɔ ye ɖokui atsrimae.”
Mate ŋu awɔe o. Ele be dzɔdzɔme fu namie tso eme. Eƒe lãme wòle
be wòamie fu ma.
86 Eye ɣesiaɣi, eye wobua fɔm ɣesiaɣi be nye nya nu sẽ ŋutɔ ɖoɖe
mía nɔvinyɔnuwo gbɔ, le ɖakpakpa ŋuti, kple woƒe nusisiɖemowo,
kple bubuawo ŋuti. Wobua fɔm be nye nya nu sẽ ɖe mía nɔvinyɔnuwo
ŋu. Me—menye ɖe meɖo nane tsi tre ɖe ema ŋu o. Nyemele gbɔgblɔm
be nyɔnua menye nyɔnu nyui o, bena enye mɔtonɔla alo nane o.
Menye nye nɔnɔmee ma o. Gake, nua nye si, ne etsɔ nuwɔwɔ kpakpa
geɖe do le gota la, ema fia be nu kpawɔe geɖe le eme hã, mikpɔea,
ɖe esia teƒe be wòayɔ fũ kple Kristo. Elabena, gotatɔa ɖea nusi
le ememe la fiana ɣesiaɣi. “Miatsɔ woƒe kutsetsewo adze si woe.”
Mikpɔea? Eye le esi wòle be Kristo nanɔ afima, eye woalé be na
Mawu, alé be na nu bubuwo tsɔwu atsyɔɖ̃oɖo gbogbo mawo, ke
mienyae, ŋkuɖaba gbemumuwo, kple dzedzeme-maɖiagbetɔ, kple nu
mawo katã ƒomevi. Nyemeda asi ɖe edzi o, eye nyemexɔe se be Biblia
hã awɔe o, eyata medi be míanye nusi míenye la ko.
87 Mide dzesii, azɔ, ne fetsu aɖeke mele esi o, eye wòdi be yeaɖo
ɖewo la; ne aɖu aɖeke mele esi o, eye wòhiã ɖewo la; abɔ mele asiwò
o, eye èhiã ɖe la; ɖa mele asiwò o, eye nèhiã ɖa la; nusiawo mele
asiwò o la, ema to vovo. Gake ne èho wò aɖu ŋutɔŋutɔwo siwo nyo,
elabena womeklẽna abe alesi dze o la, ekema èwɔ nusi menyo o. Ne
ɖa dzĩ le asiwò, eye nèdi ɖa yibɔ tɔ, heyi ɖatsɔ amadede yibɔ dee,
le esia ta ko la; èwɔ nusi menyo o. Ẽ ɖe, mesusui nenema. Gake nu
vevitɔ la…Ŋɔŋlɔ meli na numa o. Gake nenye be, akpa wò ɖa ya la,
Ŋɔŋlɔ li na ma, ɛ ̃ ɖe, ema ya sɔgbɔ le mía si fũ, eyata míedi be míaka
ɖe dzi be ema le teƒe, azɔ.
88 Azɔ, mía nɔvinyɔnu, le drɔẽ me la, eku drɔẽ be ye…Enyo, gbã
la, etsaka le eɖokui me. “Viɖe kae wònye be wòayi ŋgɔ, anɔ agbagba
dzem be yeaʋli le agbe me, ne Mawu bia be míaxɔ Gbɔgbɔ Kɔkɔe eye
míexɔ Esia o mahã?” Azɔ, nyemesusu be…
89 Ðewohĩ wole esia lém ɖe nyaƒoka dzi. Gake ne womele elém o
la…Ne wole elém la, eli na hame la ɖeɖeko. Mikpɔea? Azɔ, ke ne
nɔviŋutsu aɖe ƒe asi adze esia dzi, eye nɔviŋutsu, èse nye gbe, le
esia dzi la, ɖo ŋku edzi be, ɖeko mele nu fiam nye hame la. Ɣesiaɣi
la, do ŋgɔ na wò ƒuƒoƒea la, do nya—nyaƒokawo kpɔ, eye ne mèdi
be yeƒe hamea nase wo o la, mègana woase wo o. Gake ɖeko mele
agbagba dzem be magblɔ na hatsotso sue sia le afisia, si—si nye kple

Nɔviŋutsu Neville, to Gbɔgbɔ Kɔkɔe dzi, míele agbagba dzem be—be
míakplɔ eye míafia nu wo.
90 Azɔ, nusiawo ƒe ɖewo li si ke nublanuitɔe la màda asi ɖe wo dzi
o. Ekema ne ɖe li la, abe alesi megblɔna ɣesiaɣi kuɖe koklolã tɔtɔe
ɖuɖu ŋu la, “Ne èkli ƒua la, mètsɔna koklolã la ƒua gbe o. Èɖea ƒua ƒu
gbe.” Eyata wɔe nenema ɣesiaɣi. “Ne èle akukɔbolo ɖum, eye nèɖo
kua gbɔ la, màtsɔ aboloa ƒu gbe o. Kua ko nàtsɔ ƒu gbe.” Eyata wɔ
nenema ke ne ele to ɖom Esia.
91 Azɔ, me—mexɔe se be—be—nusitae tɔtɔtɔtɔ geɖe li egbe, kuɖe
Gbɔgbɔ Kɔkɔe ŋu la, enye be womefiae nyuie o. Mexɔe se be wofia
nyɔnyrɔ…̃eye míagblɔ ko be “nyɔnyrɔ.̃”
92 Gake ekem ele sigbe ne ègblɔ be “ʋu.” Ke azɔ gbede geɖewo le
nye hame sia me, evɔ nyemenya naneke kuɖe eŋu o. Eyata ne meda
vo la, nɔviwo, mele…Miɖo ŋku dzi be, nyemenye gbede o. Ele be
gavitotroewo, kple doviwo, kple gaviwo, kple towo, kple nusianu si
wɔ ʋu la nanɔ anyi.
93 Eye ne miele nu ƒom tso Gbɔgbɔ Kɔkɔe ƒe nyɔnyrɔ̃ ŋu la, nu
geɖewo yina Kplii. Huh? Mikpɔea? Nu geɖewo yina Kpakplii. Eye
esiae nye nusi dzi mesusu be Mawu le kpe ɖomi : Gbɔgbɔ Kɔkɔe la le
afii. Mikpɔea?
94 Azɔ, Petro gblɔ, gbã be, “Xɔse.” Azɔ milé ŋku ɖe eŋu nyuie
azɔ. Míele esia fia ge le minuti ʋeea ɖewo me. Xɔse, azɔ, enye
wò gbãtɔ la. Ke tsɔ amewɔwɔ kpe ɖe wò xɔse ŋu; kpe ɖe wò
amewɔwɔ ŋu la, sidzedze; kpe ɖe wò sidzedze ŋu la, ɖokuidziɖuɖu;
kpe ɖe wò ɖokuidziɖuɖu ŋu la, dzidodo; kpe ɖe wò dzidodo ŋu la,
mawusosroɖa; kpe ɖe wò mawusosroɖa ŋu la, nɔvilɔlɔ,̃ nɔvilɔlɔ;̃ eye
emegbe lɔlɔ.̃ Eye amesiame nya be lɔlɔ̃ enye Mawu. “Mawu enye
lɔlɔ.̃” Mikpɔea?
95 Azɔ, ekema, tso le esia dzi la, emegbe míehe esia va ɖo hamea
ƒe agbenɔɤi adreawo me. Mawu, le hamea ƒe agbenɔɤi adre me
la, le Ŋugbetɔ aɖe tum na Kristo; to Filadelfia tɔa, Tiatiria tɔa,
kple Pergamo tɔa, kple Smirna tɔa kple Efeso tɔa dzi. Hamea ƒe
agbenɔɣi si, Yesu gblɔ be, “Ne—ne Ŋugbetɔsrɔ̃ la va le ŋudzɔɣi
gbãtɔ alo ŋudzɔɣi adrelia me la, ɖetugbui siawo katã wofɔ.” Woawoe
ma. Wofɔ, ɖetugbui leaƒewo tso Efeso, Smirna, Pergamo, Tiatira,
Sardes, Filadelfia kple Laodikea me. Miede dzesii nenema? Agbenɔɤi
adreliae, eya mee Wòva le hefɔ ɖetugbui leaƒe mawo siwo nɔ alɔ̃
dɔm la. Ema kplɔ wo ʋuu va ɖo anyime le afisia. Mikpɔea? Elabena,
le esia me la, le ƒe geɖewo, agbenɔɤiwo me la, Etu Ŋugbetɔ aɖe,
wodzii Ŋugbetɔe, edzɔ Ŋugbetɔe ɖe anyigba dzi na Kristo. Eye abe
alesi Wòdzi Ŋugbetɔ sia ene la, Edzi ame ɖekaɖekawo.

96 Azɔ mele gɔme ɖom na esia, ale be miakpɔ ne wova le nɔvinyɔnua
ƒe drɔẽ bɔm.
97 Azɔ, nusiawo si le afisia la ele be woanɔ Kristotɔ me godoo hafi
Gbɔgbɔ Kɔkɔe natre wo nu gbeɖe, hafi esia naɖi va etame eye wòawɔe
nu blibo ɖeka.
98 Azɔ, mía nɔvinyɔnu ƒe drɔẽ azɔ. Enɔ nu xam be Gbɔgbɔ Kɔkɔe la
le ye si alo mele ye si o, esi wòmlɔ akpasa me afisi srɔã nɔna xlẽa
nyadzɔdzɔgbelẽ. Eye ɖevi suewo le esi, abe nye ene, eye wonɔna ɣli
dom ɣesiaɣi kple nuwo. Eye ale, le esia me la, eyi alɔ̃ me abe miniti
ewo, alo wuiatɔ̃ ene. Eye wòku drɔẽ. Eye mete ŋu se egɔme kura o,
alo nua katã meƒo ƒu nɛ o, anɔ ƒe ɖeka kloe, esi va yi, vaseɖe esime
wofia Gbedeasi sia. Emegbe esi menɔ Esia fiam la, nua katã gatrɔ va
nɛ. Eye eku drɔẽ be yenɔ gbe dom ɖa.
99 Enɔ zɔzɔm le xɔa me, gbã, hafi wòku drɔẽa, eye wònɔ eƒe asiwo
fãm, henɔ tame bum be, “Aƒetɔ, ɖe mexɔ Gbɔgbɔ Kɔkɔea? Ɖe Nàte
ŋu aɖo kpe dzi nama. Amewo gblɔna be, ‘Le esi me—medo ɣli ta.’
Alo amea ɖewo gblɔ be, ‘Le esi meƒo nu kple aɖeyeyewo.’ Ke míexɔ
esiawo katã dzi se. Gake ɖe Wòsu asinye vavã?”
100 Mexɔ nusiawo katã dzi se, amewɔŋusẽ mawo, nuƒoƒo kple
aɖeyeyewo, kple ɣlidodo, kple ɖeɖefia ƒomevi ɖesiaɖe. Mexɔ eƒe sue
ɖesiaɖe dzi se. Gake ne ema le afima Esia manɔmee la, nane gblẽ.
Mikpɔea? Azɔ, miekpɔea, miekpɔa, go aɖe le—le ŋuwò. De dzesii.
101 Eye wònɔ nu xam le eŋu, ale ɖeko wòmlɔ akpasa me afisi srɔã
xlẽa nu le, eye wòyi alɔm̃e.
102 Eye wòku drɔẽ be yele to aɖe dzi. Eye le to sia dzi la, esi anyo
wu…pepa la mele ŋgɔnye o, gake mesusu be aleae. Eku drɔẽ be yekpɔ
kpeɖaka a—aɖe, abe—abe nugo aɖe ene, le to sia ƒe tame tututu. Ke
srɔã le eƒe megbe tututu. Eye wòkpɔ ŋutsu triagba aɖe le tsitre ɖe
afima, do eƒe dɔmewu, ŋlɔ eƒe awubɔwo, nɔ tsi dzadzɛ kekeake si
wòkpɔ kpɔ la dum, nɔ kɔkɔm ɖe aɖaka sia me, kpeɖaka sia si le toa
tame. Eye kpeɖaka la mele tsia lém ɖi o. Eye wòmli tso afima tẽ,
henɔ fiefiem ko kple gbeɖuɖɔwo kple atitakpowo keŋ, kple nusianu
si le afima, eye wòfie ɖe wo ɖe godzi hesra yi toa ƒe afɔnu. Eye wòsra
to eƒe afɔwo dzi, eye wònɔ tsitre ɖe numawo me, ɖeko menɔ lélem
ɖe eŋu o.
103 Eye—eye emegbe ebia be nukata aɖaka la melé tsia o, eye ŋutsua
gblɔ be, “Menye tsie o. Gbɔgbɔ Kɔkɔe wònye, ke,” egblɔ be, “naneke
mate ŋu Alée o.” Eye egblɔ be, emegbe etrɔ yi ɖatsɔ tɔkpo gã bubu,
si me anyitsi yɔ fũ, eye wòkɔ anyitsi la ɖe afima, gblɔ be, “Azɔ alé
esia ɖi.” Eye wòsusu be aɖaka la, si nye kpeɖaka la, le gbagbã ge eye
anyitsi la akɔ ɖe anyi, gake megbã o. Elé ɖe du mlɔeba eye wòlée ɖi.

104 Etrɔ heɖiɖi to la. Esi wònɔ toa ɖim la, etɔ te ɖe toa ƒe afɔnu eye
wòtrɔ kpɔ megbe. Ekpɔ tsi dzadzɛ sia si le abe kristalo ene la ƒe tɔsisi
atɔ,̃ siwo nusiwo me wòto la meƒo ɖii o, ekpɔtɔ gale dzadzɛ eye eme
kɔ, enɔ sisim kple du. Emegbe eyi blewu. Ale tsia mie keŋ vɔ kloe,
eye wònɔ eɖokui biam be ɖe wòate ŋu aɖo toa ƒe afɔnu gbeɖea, tɔsisi
atɔãwo. Eye wòfɔ.
105 Mesusu be ema te ɖe eŋu kloe be wòanye nyateƒe, alo, Nɔvinyɔnu
Shepherd?
106 Azɔ, kasia menya tsɔ lɛta la heʋui ko, hafi maxlẽe la, mekpɔ
eƒe drɔẽ la.
107 Nenemae woɖea drɔẽwo gɔmee. Azɔ, mia dometɔ geɖewo va
gbɔnye kple drɔẽwo, eye—eye wogblɔ nyawo nam le drɔẽwo ŋu.
Megblɔna be, “Milala vie. Miegblɔnɛ wòavɔ o.” mikpɔea? Eye meyina
ɖahenɛ ɖe go. Ale ne màte ŋu agblɔ drɔẽ si nèku o la, aleke nàwɔ anya
be gɔmeɖeɖea sɔ gbe alo mesɔ gbe o? Mikpɔea? Ele be nàwɔe, ele be
nàkpɔ drɔẽ la. Ŋutega aɖe aɖe drɔẽa afia. Eye ne èkpɔ drɔẽ si amea
ku la, eye ète ŋu gblɔe na wo hafi woawo gblɔe na wò la, ekema ènya
gɔmeɖeɖea.
108 Enyo, mexɔe se be ele Ŋɔŋlɔa me, hã nenema, Daniel, gbeɖeka.
Ɖe esia mesɔ gbe oa? Ebe…Ɛ̃ ɖe. Mexɔe se be ɖeko wòva me be
mesusu numa le ɣemaɣi. Mikpɔea?
109 Gake nàkpɔ drɔẽ la ɣesiaɣi, azɔ, nenye be gɔmeɖeɖea sɔ gbe.
Amea ɖe adze drɔẽ bɔbɔ na wò, nàte ŋu atɔ te wo bɔbɔe, agblɔ be,
“Lala vie. Eye wòva me ale-kple-ale. Enye ale-kple-ale, kpakple ale-
kple-ale.”

Eye tete nàgblɔ be, “Esɔ gbe tututu.” Mikpɔea?
110 Ŋutsua ɖe, nyitsɔ aɖe laa, enɔ etem kpɔ be yeabɔ drɔẽ aɖe si wòku
la nam. Egblɔ be, “Enyo,” egblɔ be…

Megblɔ be, “Azɔ, nɔviŋutsu, nukaŋuti ègblẽ eƒe akpa kemɛa ɖi?”
Egblɔ be, “Akpa kemea ka?”

111 Megblɔ be, “Èku drɔẽ be eda kpea ɖe ɖe yame, eye meda tui eye
ɖewo hlẽ ɖe ŋkunyeme.”
112 Egblɔ be, “Nyateƒea tututue ma, Nɔviŋutsu Branham.” Ke ɖeko
wotsɔ eƒe akpa susɔea, etsɔ si va yi. Uh-huh.
113 Eyata mikpɔe vɔ. Mikpɔea? Mikpɔea? Nukaŋutie? Mègblɔ
nyateƒea o, gake, miekpɔe, Etrɔ ɖenɛ fia ɣesiaɣi, nusie, agblɔ drɔẽ si
nèku la nà wò, alesi nèkue. Ekema nànya be esɔ gbe.
114 Azɔ, eƒe drɔẽa ƒe gɔmeɖeɖee nye esi. Enɔ nu xam le Gbɔgbɔ Kɔkɔe
ŋu. Azɔ, ale gbegbe be wòkpɔ be aɖaka si le toa tame la, nye kpe.
Kpeɖaka, enye kpe, “emeʋuʋu.” Azɔ, abe alesi Yesu gblɔ le Ŋɔŋlɔa me

ene. Egblɔ be, Petro gblɔ be…“Ameka,” Yesu gblɔ be, “ameka amewo
gblɔna be Nye, Amegbetɔvi la, menye?”

“Ɖewo gblɔ be Ènye ‘Eliya,’ kple ‘Mose,’ kple bubuawo.”
Eye Wògblɔ be, “Ke Ameka miawo miebe Menye?”
Egblɔ be, “Wòe nye Kristo la, Mawu gbagbe la ƒe Vi.”

115 Azɔ, amea ɖewo gblɔna fifia be, Katoliko hamea gblɔ be, Roma
Katoliko hamea gblɔ be, bena Eƒe eme-…“Nusie nye agakpe la, bena
Yesu gblɔ be, ‘Le kpe gbadza sia dzi la Matu Nye Hame la ɖo, eye
tsiẽƒe ƒe agbowo maɖu Edzi o.’” Wogblɔ be, “Etui ɖe Petro dzi. Eye
Petro enye kpe ma, elabena Petro gɔme enye ‘kpe sue.’ ‘Le kpe sue sia
dzi la matu Nye Hame la ɖo.’” Eye ɖe Petro dzi, woawo, apostolowo
ƒe dziyiyi, dzie wotu hame la ɖo.
116 Emegbe Protestante hamea gblɔ be, “Mele teƒe o. Ema la, Eɖokui
dzie Wòtu Hamea ɖo.”
117 Azɔ, menye be magbe woƒe nya o, gake, nye la, le nye nukpɔkpɔ
nu la, wo eveawo katã da ƒu. Elabena, metui ɖe Petro dzi kura o, eye
metui ɖe Eɖokui hã dzi o, ke boŋ ɖe Petro ƒe ɖeɖefia kuɖe Amesi
Wònye ŋu la dzie. Mikpɔea?

“Ameka ame gblɔna be, Nye Amegbetɔvi la menye?”
“Wòe nye Kristo, Mawu gbagbe la ƒe Vi.”

118 “Woayra wò, Simon, Yona vi. Ŋutilã kple ʋu meɖe esia fia wò
o,” bibliasukua ɖe, mikpɔea, “gake Fofonye si le Dziƒo lae ɖee fia
wò. Wòe nye Petro. Le emeʋuʋu ƒe agakpe sia dzi, le ɖeɖefia sia dzi
la, Matu Nye Hame la ɖo.”
119 Eye ema va me be, hamea ƒe agbenɔɣi ɖesiaɖe xɔ emeʋuʋu
agakpe ma, keke vaɖo Laodikea ƒe emeʋuʋu agakpe sia dzi.
120 Ke, azɔ, miete ŋu le hame kɔkɔe wɔ ge o. Naneke meli nenema
si nye hame kɔkɔe alo ɖoɖowɔha kɔkɔe o. Woate ŋu aɖe gbeƒã
Gbɔgbɔ Kɔkɔe la le eme, gake le eme afima la, nàkpɔ amenyui kple
amevɔ,̃ aglãdzelawo, ɖekematsɔlemetɔwo, kple nu bubu ɖesiaɖe.
Eyata ɖoɖowɔha malée ɖi o. Màte ŋu agblɔ be, “Míexɔ Esia o.
Mamlɛwo dometɔa ɖeke Mexɔe o.” Kpao, amegã. Wotrɔa Gbɔgbɔ
Kɔkɔe kɔna ɖe ame ɖekaɖekawo me. Ame ɖekaɖekae.
121 Ke, eyaŋuti, agakpe la, ŋkeke mamlɛa ƒe pentekoste Hame sia, si
xɔ Gbɔgbɔ Kɔkɔe la, abe alesi woxɔe le gbãtɔa me. Le agbenɔɣiawo
katã me va yi la, woxɔ Gbɔgbɔ Kɔkɔe, gake menye le dzidzeme
si woxɔ fifia me o, elabena esia nye gbãtɔa ƒe ɖɔɖɔɖo. Ne míetsɔ
akaɖitiawo la, Alpha kple Omega, alesi wosina akaɖiti gbãtɔa; enɔ
kɔkɔm ɖe edzi, ɖe edzi, heva zuna vĩ ɖe edzi, ɖe edzi; emegbe
ègatrɔna va ake. Mikpɔea? Gbãtɔ kple mlɔetɔ, kple bubuawo.

122 Azɔ, gake le hamea ƒe agbenɔɣi sia me la, wotrɔ Gbedeasi la kɔ
ɖe hamea me. Gake hame ŋutilã la, ŋutɔ, le eƒe ƒuƒoƒo me le abe…
123 Agbadɔ sia, míagblɔe nenema. (Eyae nye Afisi wòdena sɔleme
le.) Agbadɔ sia menye Gbɔgbɔ Kɔkɔe ƒe agbadɔ o. Numa tɔgbe ɖeke
meli o. Ame ɖekaɖeka siwo vana hame sia me woe nye Gbɔgbɔ Kɔkɔe
ƒe agbadɔwo. Woawoe nye agbadɔ siwo me Gbɔgbɔ Kɔkɔe la nɔna, ke
menye hame la si nye ŋutilã, hatsotso aɖe o. Eyata, Esra dzo le eme.
124 Gake, nuka, ŋutsu sia si nɔ tsi trɔm kɔ ɖe eme la, gbedeasitsɔla
na hame la, nɔ Gbedeasi la trɔm kɔ ɖe hame la me, gake nuka wɔm
tsi la nɔ? Enɔ fiefiem nɔ gbeɖuɖɔ siwo katã le eme la ɖem ɖa. Numae
Gbɔgbɔ Kɔkɔe la wɔna, efiena ɖenɛ ɖa, azɔ.
125 Azɔ, anyitsi la ɖɔli nɔvilɔlɔ,̃ havilɔlɔ,̃ sie nye agbenɔɤi sia. Ðeko
mewu egbɔgblɔ nu esi, míkpɔea, nɔvilɔlɔ,̃ agbenɔɣi si me míele fifia.
126 Azɔ, àte ŋu agblɔ be, “Kpɔ ɖa, meka ɖe dzi be nye—nye—
nyemelɔ̃ Nɔviŋutsu Neville o.” Alo, “Meka ɖe dzi be nyemelɔ̃
Nɔviŋutsu Jones o. Nyemelɔã Nɔviŋutsu Ale-kple-ale,” kple nane
nenema. Gake nane nadzɔ ɖe edzi ko, nɔviŋutsu, wò dzi agbã
keŋkeŋ. Asusɔ vie wòawu wò. Mikpɔea? Míate ŋu akpɔ nɔvilɔlɔ̃ kple
seselelãme ɖe mía nɔewo ŋu. Mikpɔea? Gake be woakpɔe le ame
hatsotso aɖe me la…
127 Nukatae nètsɔa ɖe le eme na nɔviŋutsu ma? Elabena èŋea abolo
kplii le vɔsamlekpui gbɔ afisia, abe alesi èle ewɔ ge zã sia me ene.
Èdea ha kplii. Ènaa asii. Èsubɔna kpakplii. Enye nɔviwòŋutsu. Eye
ate ŋu awɔ nane le ŋutilã me, si ke dzi màlɔ̃ ɖo o, elabena èhe ɖe
megbe ɖeƒomevie, (nusi mele be nàwɔ o), gake ɖe nèƒo asa nɛ vie.
Gake le wò dzi ƒe agunu ke la, ne nane dzɔ ɖe nɔviŋutsu ma dzi la,
ɖeko wòawu wò kloe, alo nɔvinyɔnu ma.
128 Me—menye ametsitsi. Menye ɖekakpui tsã, ke fifia metsi.
Mekpɔe, le dzidzimeawo katã me, wòva me nenema. Mese amewo
gblɔ be, “Ðeko nyemagawɔ naneke kplii o.” Eye nane adzɔ ɖe ŋutsu
ma dzi, esia ana wòaku kloe. Asusui be, “Oo Mawu, meɖe asi le
nɔvinyeŋutsu vevi la ŋu wòdzo, esi nyemedzra nye kpli dome ɖo
o.” Mikpɔea? Mikpɔea? Mikpɔea? Nɔvilɔlɔẽ. Edze sigbe malé ɖe eŋu
o ene, gake elé ɖe nu eŋu. Anyitsi la, eléna ɖe nu ŋu.
129 Azɔ, alesi ke ko wòtso le afima va, ɖiɖi to la, va ɖo toa ƒe afɔnu
la, azɔ, tsi dzeani sia nɔ sisim bababa le towo dzi, dze ɖe tɔsisi atɔ̃
me. Azɔ, atɔ̃ nye amenuveve ƒe nɔmba; J-e-s-u-s, f-a-i-t-h, g-r-a-c-e.
Mikpɔea? Atɔ̃ nye amenuveve ƒe nɔmba. Tɔsisi atɔ̃ si nɔ kɔkɔm ɖi tso
aɖaka la me le dzi afisia, ɖiɖi yi anyime afisia.
130 Emeʋuʋu ƒe agakpe ma nɔ agbenɔɣi siawo dometɔ ɖesiaɖe si.
Ame kɔkɔeawo dɔ alɔ,̃ hele lalam, le lalam, le lalam, le lalam,

mikpɔea, vaseɖe agbenɔɣi sia me. Gake madidi o Gbɔgbɔ Kɔkɔe la, si
tso Kristo me kɔ ɖe anyi la, ava eye wòatre Hamea nu. Ekema woakɔ
Hame la adzoe. Anye Mawu ƒe ɖekawɔwɔ blibo aɖe, Ŋugbetɔ aɖe na
Kristo, amesi anye Ta na nuwo katã. Mikplɔm ɖo azɔa? [Ƒuƒoƒea gblɔ
be, “Amen.”—Tala.]
131 Azɔ, enɔ nya biam eɖokui. Azɔ, le eƒe drɔẽ la me la, enɔ eɖokui
biam be, “Ðe tɔsisi sue sia…Ðe tɔsisi sue sia asra aɖo gɔmea?”
Mikpɔea? Enɔ miemiem. Azɔ, eya ŋutɔ, le nenema. Azɔ esiae nye
nusi medi be mialé azɔ. Eya ŋutɔ nɔ nya biam kuɖe eɖokui ŋu. Ðee
ye “xɔ Gbɔgbɔ Kɔkɔe la”?
132 Azɔ, meda axa na nya sia gbɔgblɔ, ŋkeke ʋeea ɖewoe esi, hesusu
be hamea anɔ gbɔgbɔme ŋutɔ be alée. Eye ɖewohĩ anyo be matɔ te
nyaƒokaa fifi laa, gake elabena nyemedi be esia nado go yi nɔviawo
dome o. Gake nàte ŋu aƒo nu kple gbegbɔgblɔwo, nàte ŋu ado ɣli,
nàte ŋu aɖu ɣe, nàte ŋu anya gbɔgbɔvɔw̃o ado goe, awɔ nu ɖesiaɖe
si nèdi faa, ke kokoko la màxɔ Gbɔgbɔ Kɔkɔe o.
133 Ðe nusrɔl̃awo metrɔ gbɔ henɔ dzidzɔ kpɔm nɔ ɣli dom be
gbɔgbɔvɔw̃o ɖo to yewo o ɖe, eye Yesu…Yuda hã nɔ wo dome le
afima oa?
134 Ɖe Yesu megblɔ be, “Le ŋkeke ma me,” esime Wòava la,
bena, “ame geɖewo ava Gbɔnye agblɔ be, ‘Aƒetɔ, ɖe nyemenya
gbɔgbɔvɔw̃o, hewɔ ŋusẽdɔwo le Wò Ŋkɔ me o ɖe?’ Eye Magblɔ be,
‘Mite ɖa le Gbɔnye, mi nu madzɔmadzɔwɔlawo. Nyemenya mi o.’”
Nenem nuwo menye dzesifianuwo na Gbɔgbɔ Kɔkɔe o.

“Miatsɔ woƒe kutsetsewo adze si woe.”
135 Azɔ miagblɔ be, “Nɔviŋutsu Branham, ɖe wòle be, míaƒo nu kple
gbegbɔgblɔwoa?” Madamadatɔe. Emawo nye Mawu ƒe nunanawo.
Gake Mawu ƒe nunana mawo, amewɔwɔŋusẽ siawo manɔmee la, zua
nuklikpe na dzimaxɔsetɔ. Mawu maxɔ esia o.
136 Ele be esia nava gbã. Eye ne xɔse, amewɔwɔ, sidzedze,
ɖokuidziɖuɖu, dzidodo, mawusosroɖa, kple nɔvilɔlɔ̃ le asiwò la,
ekema Gbɔgbɔ Kɔkɔe la aɖi va tre nuwò ɖekae, abe alesi Wòtre hamea
ƒe agbenɔɣiawo nu ɖekae ene. Alesi Wòwɔ Eƒe Ŋugbetɔ la nenema
wòwɔ Eƒe ameɖeka ɖesiaɖe hã; dɔwɔnu ɖeka wotsɔ wɔ wo, abe alesi
wowɔ Xawa tso Adam me ene, agbaƒuti tso eƒe axame. Esiae nye
nusiwo wòle be wòanɔ asiwò gbã. Màte ŋu asrɔ̃ wo awɔ o. Màte ŋu
akpa wo awɔ o. Ele be woanye esiwo Mawu-dɔ ɖa kple esiwo Mawu-
dzi. Amesɔsrɔ̃ la tɔtɔtɔtɔ ko wòhea vɛ.
137 Egale abe alesi megblɔ ene. Àte ŋu asusu be yeakpɔ gbekãga
nadze ɖe afima atsɔ ahɔnɛ ƒe fu atrɔ ɖe eƒe aʋalawo me, agblɔ be,
“Mikpɔm ɖa, ahɔnɛ menye!” Menye ahɔnɛ ye o. Gbekãga wònye,

akagã. Ɖe nàte ŋu asusu akpãvia si atsɔ atsrima ƒe fu atrɔ eƒe aʋalawo
me, anɔ gbɔgblɔm be, “Mikpɔm ɖa!”? Ema nye nane si wòtsɔ trɔ
ɖe eme.
138 Gake ele be wòatso ememe va gota, ekema ana Kristosubɔsubɔ;
Mawu, to Gbɔgbɔ Kɔkɔe ƒe ŋusẽ me!
139 Mía nɔvinyɔnua ƒe afɔwo ƒo tsi esi wòva ɖo gɔme. Mí katã míedze
si Nɔvinyɔnu Shepherd be enye amelɔl̃a. Eƒe aƒe le ʋuʋu ɖi. Eya
kple nɔviaŋutsu, nyemetsɔ le eme nenye yakame, nubiala, ɖesiaɖe si
wònye o la, wonanɛ nu wòaɖu, awɔ ɖesiaɖe be woakpe ɖe eŋu. Oo!
Mawu xɔ esia nɛ, akpa si nye gɔmeɖoanyi le esi la.
140 Eye eyae si, azɔ, milé nusɔsrɔ̃ sia. Esia nye nusi gblẽ le—le…
Matrɔ ɖe esia ŋu. Nusi gblẽ le Branham ƒe Agbadɔ ŋu enye si.
Miekpɔa, xɔse ƒomevi evee li. Amewɔwɔŋusẽ ƒomevi evee li, abe
alesi metsɔe nyitsɔ va yi ene. Sidzedze ƒomevi evee li. Ðokuidziɖuɖu
ƒomevi evee li.
141 Ɖeka susu be nugbename wònye, si le wo sie. Menye
ɖokuidziɖuɖu ma ƒomevi ŋue Mawu le nu ƒom le o. dziku vɔɖ̃i ma si
dzi womate ŋu aɖu o lae si le mewò, kple numawo ƒomevi, si nana
woado dziku, awɔ dzre ye.
142 Dzidodo, kple bubuawo, woɖua fewu le eŋu, esi ame bu be yenye;
xɔse si dzɔdzɔmea na; amewɔwɔ si dzɔdzɔmea na. Ɖokuidziɖuɖu aɖe
li si dzɔdzɔmea na. Nu siawo katã nye dzɔdzɔme ƒe nunana.
143 Ke míaƒe xɔse ƒe akpa gãtɔ nye susume xɔse. To Nya la sese me
la, esia kplɔa mí va susume ƒe sidzedze Mawu gbɔ.
144 Gake ne Esia, ne etso Dziƒo va la, oo, nɔviŋutsu, ne Eƒo esia gbeɖe
la, afima mawumexɔse gbɔgbɔmetɔ le. Ekema nuka xɔse ma wɔna?
Xɔse ma dea dzesi Nya la ɖeɖeko. Meka nusi nu bubu ɖesiaɖe agblɔ
o, edea dzesi Nya la ɖeɖeko, elabena, “Le gɔmedzedzea me la Nya
la li, eye Nya la li kple Mawu, eye Nya lae nye Mawu.” Eye Nya la
kpɔtɔ nye Mawu. “Eye Nya la va zu ŋutilã henɔ mía dome.” Eye ne
Nya la Ŋutɔ trɔ kɔ ɖe míaƒe xɔse me bababa la, míaƒe susumexɔse la
zua gbɔgbɔme ɖeɖefia.
145 “Eye le gɔmeɖokpe sia dzi la matu Nye Hame la ɖo.” Mikpɔea?
Menye ɖe hamea ɖe me ɖoɖo ƒe tagome susua ɖe dzi o, Numa ƒe
tagome susua ɖe dzi o; ke boŋ ɖe ɖeɖefia dzi, esime amenuveve
tɔsisiwo kɔ ɖe susumexɔse ma si le asiwò la me bababa. Ekema, ɖe
esia dzi, gbɔgbɔme ɖeɖefia dzi, “Matu Nye Hame la ɖo, eye tsiẽƒe ƒe
agbowo mate ŋu aɖu Edzi o.” Mikpɔea? Ema fia be woatso ɖe Eŋu,
gake womaɖu edzi akpɔ o. Oo, nu dzeani kae nye si! Azɔ mikpɔ xɔse
ɖa. Tɔsisi atɔ̃ siawo…

Nulɔhe kakɛ aɖe le asinye le afisia, gake mesusu be metsɔe vɛ o.

146 Gake tɔsisi atɔ̃ siwo èkpɔ wole sasram to afisia la, lé esia ɖedu.
Gbɔgbɔ Kɔkɔe lae wɔ Efeso hamea. Gbɔgbɔ Kɔkɔe lae dzi Smirna
hamea. Gbɔgbɔ Kɔkɔe lae na Pergamo hame la, kple Tiatira hame
la, le Viviti ƒe Agbenɔɣiawo me. Gbɔgbɔ Kɔkɔe lae tu Ŋugbetɔ
ma, Ametiatia siwo do go tso ɖoɖowɔhawo ƒe nuɖoanyiwo me le
agbenɔɣiawo me, nenema. Yesu Kristo ƒe Ŋugbetɔ tiatia aɖe li, si
woɖo ɖi, si Gbɔgbɔ Kɔkɔe yɔ do goe Esi wotia. Ke Gbɔgbɔ Kɔkɔe lae
wònye le agbenɔɣi siame, le agbenɔɣimame, agbenɔɣima, ema, ema,
ema, ema, tsɔ yi dzi keke ɖo tame, Gbɔgbɔ Kɔkɔe lae.
147 Ke azɔ abe le ame ɖekaɖekawo me la, amewɔwɔŋusẽ kple nuwo,
nye sidzedze kple ɖokuidziɖuɖu, si kpe ɖe míaƒe xɔse ŋu. Emegbe ne
Tamekpea va la, Gbɔgbɔ Kɔkɔe la atre Enu ɖedu. Gbɔgbɔ Kɔkɔe la ƒe
nyɔnyrɔ.̃ Esia tae wòʋe te ale gbegbe egbe ɖo.
148 Mekpɔ afisia, nuŋɔŋlɔ aɖewo le asinye siwo meŋlɔ ɖe afisia. Na
míakpɔ. Nutata aɖe le afisia nam, kuɖe eƒe drɔẽ ŋu. Mikpɔea? Miate
ŋu akpɔe tso afima o.
149 Azɔ, etso Gbɔgbɔ Kɔkɔe la gbɔ, nukae ava? Ekema Ana wò, xɔse
si ƒo dzɔdzɔmea ta, gbɔgbɔme ƒe xɔse, si le afii le gɔme. Ekema
gbɔgbɔme xɔse ma ade dzesi Nya la ɖeɖeko. Meka nusi amea ɖe
agblɔ o la, ma—maɖe vi aɖeke o. Eya ɖeɖe koe nya Nya la. Ne
amea ɖe agblɔ be, “Nukunu ƒe ŋkekewo nu va yi.” Xɔse ma ɖeka
koe nyaa Nya la. Amea ɖe agblɔ be, “Naneke tɔgbe meli abe Gbɔgbɔ
Kɔkɔe ƒe nyɔnyrɔ̃ o.” Xɔse ma ɖeka koe nyaa Nya la. Esia nye nyateƒe,
gbɔgbɔme xɔse, mikpɔea. Ele teƒe. Mikpɔea? Nya la ko eya nya.
150 Ekema, ema nye nɔmba ɖeka. Nɔmba ɖeka, nusi ava mewò la,
enye wò tagome xɔse si le afisia tututu, eye Gbɔgbɔ Kɔkɔe la ava aɖiɖi
ɖe wò tagome xɔse la me, si awɔe be wòanye gbɔgbɔme xɔse. Ekema
gbɔgbɔme xɔse ya dea dzesi Nya la ɖeɖeko.
151 Azɔ, ke nɔmba evelia, etɔl̃ia. Ekema gbɔgbɔmenuwo asu asiwò,
Gbɔgbɔ Kɔkɔe la asu asiwò, eye wòatre nu siawo katã nu ɖe mewò, ne
Gbɔgbɔ Kɔkɔe ma tsyɔ esia dzi la. Tso wò xɔse dzi va ɖo Gbɔgbɔ Kɔkɔe
dzi, etre nuwò ɖe Kristo me. Emegbe èzu Ðeka. Amen. (Ɖe nusia ɖa
le nye mɔ dzi; ele abɔwo kpem nawò.) Èzu ɖeka. Mikpɔea, wò kple
Kristo mianɔ agbe ɖedu. “Le ŋkeke ma dzi la miadze sii be mele Fofo
la me, Fofo la le Menye; mele mia me, eye miawo hã miele Menye.”
Mikpɔea? Ekema enye Aƒetɔ Mawu ƒe nu si nu wotre ɖekae.
152 Azɔ, eye ale la woɖo kpe wo dzi heda wo ɖe ɖoƒe. Ne ɣeyiɣi ma
va me la, wozu Mawu viŋutsuwo kple vinyɔnuwo siwo dzi woɖo kpe.
153 Miɖo ŋku, le Mateo ƒe Agbalẽ me, ta 17 lia, kpukpui 1 tsɔ yi
kpukpui 5 lia dzi, esi Yesu le Ŋutitɔtrɔ To la dzia?

154 Miese Miɖo To Eyama kpɔa. Mawunya si meɖe gbeƒãe, le afisia
anɔ ƒe ɖeka enye si va yi la, si va xɔ ŋkɔ ale gbegbe, Miɖo To Eyama.
Ðoƒe nana vi, le Efesotɔwo 1:5 me hã, “Mawu ɖo mí ɖi hena viwo ƒe
vinyenyexɔxɔ.”
155 Mikpɔea, ƒome aɖe, ne wodzi ŋutsuvi ɖe eme la, ekema vi wònye.
Gake hehenalawo nɔa ɖevi ma si be wòahee. Eye ne ŋutsuvi ma meva
ɖo gbeɖe—be wòazu vi ma ƒomevi aɖe si ɖɔʋu o la, mazu domenyila
akpɔ gbeɖe o. Gake ne enye ŋutsuvi nyui, kple ɖevi si ɖoa to fofoa la,
ekema ŋutsuvi ma xɔna vinyenye, alo wotsɔnɛ ɖoa ɖoƒe le tsitrenɔƒe
nu. Etrɔ zu nusiwo nye fofoa tɔ la ƒe domenyila.
156 Ke nusiae Mawu nɔ wɔwɔm le Ŋutitɔtrɔ To la dzi. Esime Wòtsɔ
Eya Ŋutɔ Via, esime wodoe kpɔ vɔ la megbe be enye Vi si dze,
mikpɔea, eye wòɖu tetekpɔwo katã dzi, Ekplɔ Eyama yi ɖe Ŋutitɔtrɔ
To la dzi hedo vɔvɔli ɖe Edzi.
157 Mienya, le Nubabla Xoxoa me la, wokplɔa vi la, ado awu nyuie,
nyakpɔa ɖe nɛ, eye wotsɔnɛ ɖoa amewo ŋkume. Eye wowɔna ɖoƒe
nana kɔnu, alo míeyɔnae be vinyenyexɔxɔ. Le Galatiatɔwo me afima,
mesusu be Paulo tɔ asi edzi abe viwo ƒe vinyenyexɔxɔ ene. Azɔ,
gake, vi ɖoɖo ɖoƒe la, osɔfowo kple gbɔgbɔmemewo, Biblia xlẽlawo
ase egɔme, vi sia ɖoɖo ɖoƒe. Le gbɔgblɔ bubu me la, vi la nye vi
esime wodzii.
158 Afimae míaƒe Pentekoteawo wɔ woƒe vodada le. Esi wodzi ɖe
ƒomea me, to Gbɔgbɔ Kɔkɔe dzi, ele teƒe, ke emegbe ele be míanye vi
nyui ƒomevi, si Nufiala nyuitɔ fia nue. Miekpɔea?
159 Azɔ, ne ŋutsu aɖe, le blema ŋɔli, bua via ŋu la, edina be wòanye
vi nyuie sia tɔgbe, exɔna hehenala nyuitɔ kekeake si wòate ŋu akpɔ
la, nufiala nyuitɔ kekeake, elabena edi be ye vi la nava nɔ abe ye ŋutɔ
fofoa ene. Mikpɔea? Eyata exɔna hehenala nyuie aɖe.
160 Azɔ, ne ame aɖe si le anyigba dzi abu hehenala nyuitɔ kekeake
ŋu la, ke Mawu, mía Fofo ya ɖe? Fifia, Mekpɔ bishofwo, kple
kardinalwo, kple nunɔlawo kpɔ o. Exɔ Gbɔgbɔ Kɔkɔe la be wòanye
míaƒe Nufiala. Eye Gbɔgbɔ Kɔkɔe enye míaƒe Nufiala. Eye Wò—Ele
Hamea me, eye Wòtsɔ gbedeasi la na Fofo la.
161 Eye alea ɖe nuka ne fofo la, alo, hehenala la va hegblɔ be, “Enyo,
Fofo…” Azɔ, mele hehenala si ƒomevi adi be yeaxɔ betilé ɖe yeƒe kuku
me la xɔ ge o, mienyae, xevifu, míeyɔnɛ. Agblɔ be, “Oo, ne megblɔ
nya aɖe na fofoa tso…Ŋutsuvi sue ma nye aglãdzela, aleke kee hã,
ke ne me—ne megblɔe na fofoa la, fofoa ate ŋu ada ɖe ga dzi nam.”
Ema menye hehenala nyuitɔ o. Hehenala nyuitɔ nye anukwareɖila,
agblɔ nyateƒe la.

162 Eye Gbɔgbɔ Kɔkɔe gblɔna Nyateƒe ne Eva le Mawu ŋku me, ɖe
mía ta. Ɛ̃ ɖe. Eyata Eva do. Nukae nèsusu? Ado dziku egbe agblɔ be,
“Viwònyɔnuviwo katã le woƒe ɖa kpam, ke Egblɔ na wo be woagawɔe
o. Viwòŋutsuviwo ƒe susu le ɖoɖowɔwɔ ŋu ale gbegbe, ɖeko womete
ŋu atsɔ wo nɔewo o. Ele teƒe. Eye wole esia xɔm ɖe Esia teƒe, eye esia
ɖe Ema teƒe.” Ale gbegbe wòado dzikue! Gake alesi Hehenala ma
adzro be yeava agblɔ be, “Oo, míatɔwo! Ðevi ma nye vi vavã. Ele ko
abe Fofoa ene.” Oo, aleke wòadi be yeagblɔ nya mae! Mikpɔea?

Emegbe Fofo la ate glodzo dadatɔe, agblɔ be, “Esia enye Vinye!”
163 Nenema tututue Mawu wɔ le Ŋutitɔtrɔ To la dzi. Mide dzesii,
le afima la Mose kple Eliya ɖe wo ɖokui fia. Eye Petro, lulu ŋutɔ;
nuwɔnuku dzɔ. Petro lulu, gblɔ bena, “Na míatu agbadɔ etɔ,̃ ɖeka na
Wò, eye ɖeka na Mose, eye ɖeka na Eliya.”
164 Esi wògale nuƒoƒo dzi la, Mawu mia eƒe nu. Egblɔ be, “Esiae
nye Vinye si gbɔ nyemelɔã nu le o, si dze ŋunye. Miɖo to Eyama.”
Mikpɔea? Mawu tsɔ Eɖokui ɖo anyi, eye, “Esiae nye Vinye.”
165 Mose ɖɔli se la. Nyagblɔɖilawo ɖɔli Eƒe dzɔdzɔenyenye. Míate ŋu
anɔ agbe ɖe Eƒe se la nu o. Míate ŋu anɔ agbe ɖe Eƒe dzɔdzɔenyenye
nu o. Nyemebia dzɔdzɔenyenye o. Nublanuikpɔkpɔ dim Mele, menye
dzɔdzɔenyenye o. Nyemate ŋu alé Eƒe se me ɖe asi o, eye nyemate ŋu
akpe kple Eƒe dzɔdzɔenyenye o. Gake mehiã Eya ƒe nublanuikpɔkpɔ.
Eye Mawu gblɔ be wowɔ ɖe se la kple dzɔdzɔenyenye siaa dzi le
Eyama me. “Enye Vinye lɔlɔã. Miɖo Toe. Eyae nye Ema. Amea
enye Ma.”
166 Azɔ, le Nubabla Xoxoa me ne wona vinyenye ŋutsuvi ma, alo ne
wodae ɖe ɖoƒe le ƒomea me la, eƒe ŋkɔ kpɔ ŋusẽ le gaxɔgbalẽvi dzi ko
abe fofoa tɔ ene. Ẽ, amegã. Numa menɔ wo si o…Asigɛ ɖee le wo si, le
ŋkeke mawo me, dze—dzesi aɖe, nutrenu sue. Eye woa…[Nɔviŋutsu
Branham wɔ taɖeɖe ƒe gbeɖiɖi heƒo nyagbɔti dzi—Tala.] Woɖea ta
ɖe edzi, atui, nutrenu suea ɖe anɔ afima. Ema le ko abe…Eta fofoa ƒe
asigɛ, eƒe nutrenu sue la. Eye ema kpɔ ŋusẽ ko abe fofoa tɔ ene.
167 Azɔ, esime Yesu ɖo to la, Yesu ɖo ɖe Mawu, Mawu Dae ɖe
tsitrenɔƒe nu, “Eyama nye Esi.”
168 Azɔ, ne Gbɔgbɔ Kɔkɔe la dzi hamevi la ɖe Mawu ƒe ƒomea me la
eye woɖo kpe edzi be amewɔwɔŋusẽ siawo le eme, ale be Mawu ate
ŋu akpɔ amewɔwɔ, sidzedze, ɖokuidziɖuɖu, dzidodo, nɔvilɔlɔ,̃ eye
mawusosroɖa, le eme la, ekema Mawu trea enu, alo tsɔnɛ ɖoa ɖoƒe.
Eye, afima, ɣemaɣie nàkpɔ Mawu viŋutsuwo kple vinyɔnuwo.
169 Ekema, Efesotɔwo 4:30 gblɔ be, “Migawɔ nusi ave Mawu ƒe
Gbɔgbɔ Kɔkɔe la o, si me wotre mia nu le halase miaƒe xɔxɔ Ŋkeke
la dzi.” Azɔ, mi Baptistetɔ siwo di be yewoayi kple dedienɔnɔ Mavɔ

la, azɔ, ne miaɖo ɖoƒe ma la, Manɔ tsitre kpli mi le dedienɔnɔ Mavɔ
me, ne mieva ɖoƒe ma.
170 Gake be woagblɔ ko be, amea ɖe gblɔ be, “Meɖo Baptiste hamea
me. Menye Presbiteriantɔ. Dedienɔnɔ Mavɔ le asinye.” Ema mesɔ
o. Wò ŋutɔ wò agbe ɖo kpe edzi be mèkpɔe o, vaseɖe esime Esia
nanɔ afima.
171 Eye Mawu xɔ mi hetre mia nu to Gbɔgbɔ Kɔkɔe la dzi ɖe
Eƒe Fiaɖuƒe me, ekema gododo le eme megali o. Miele dedie yi
Mavɔmavɔ. Mixɔe sea. “Migawɔ nusi ave Mawu ƒe Gbɔgbɔ Kɔkɔe la
o amesi me wotre mia nu le kple miaƒe mawume ƒe amewɔŋusẽwo
katã halase xɔxɔ Ŋkeke la dzi.”
172 Mexɔe se be Ŋugbetɔ aɖe li si woɖo ɖi. Mexɔ se be Mawu gblɔ
be ɖe le Yesi nɔ ge “Hame aɖe si ŋu ɖiƒoƒo alo ayiléle manɔ o.” Mexɔ
ɖoɖoɖi dzi se, bena woɖo Ŋugbetɔ la ɖi. Ele be wòanɔ Afima. Mekpɔ
mɔ be manɔ anyi Kpakplii. Ema la, mikpɔea, manɔ anyi Kplii. Azɔ
etsɔ ɖe gbɔnye be mawɔ nye ŋutɔ nye ɖeɖekpɔkpɔ ƒe dɔ kple Mawu,
vaseɖe esi Mawu nada asi ɖe nusiawo dzi, eye emegbe wotre enu
ɖe Mawu ƒe Fiaɖuƒe la me. Gbɔgbɔ Kɔkɔe lae ma. Mawu ƒe dɔwɔwɔ
vavãwo. “Wotre enu vaseɖe xɔxɔ Ŋkeke la dzi.”

Emae nye eƒe drɔẽ la. Mesusu be enyo ŋutɔ.
173 Azɔ, eyaŋuti, esime Wòwɔ nenema la, ne Hame ma va ɖo teƒe
sia, alo ame ɖeka ɖesiaɖe la, Hamea le Afima nɔ ge. Miɖe mɔ nam
magblɔe eme nakɔ nyuie ale be miate ŋu alée. Woɖo Hame la ɖi be
wòanɔ Afima. Medi be manɔ Kplii, gake mɔnu ɖeka si manɔ Kplii la,
enye be manye Eƒe akpaa ɖe. Aleke mawɔ azu Eƒe akpaa ɖe? To Eme
nɔnɔ me. Aleke mawɔ age ɖe Eme? To nyɔnyrɔ̃ me, to Gbɔgbɔ ɖeka
me. Korintotɔwo Gbãtɔ 12, “To Gbɔgbɔ ɖeka me wonyrɔ̃ mí katã ɖe
Ŋutilã ɖeka me.” Ŋutilã ɖeka; wonyrɔ̃ mí ɖe Eme.
174 Gake miate ŋu alé nu sue siawo, agblɔ be, “Meƒo nu kple
gbegbɔgblɔwo o. Esia su asinye.” Èdoa go yia afisia, doa dziku, hekaa
atam, eye eyia dzi nenema. Mikpɔea? Emae nye atsɔ atsrima ƒe fuwo
a—atrɔ ɖe patiprɛ ŋu. Mikpɔea? Màte ŋu awɔe o. Wò ŋutɔ wò agbe
ɖo kpe edzi be mele nenema o.
175 Gake ne nusiawo le dɔ wɔm le mewò la, to Mawu dzi la, ekema
wotre nuwò. Ekema nufɔkplaa ɖeke mele eme o. Wò ŋutɔ ɖeɖe
ko nènye. Ɣemaɣie ŋutegawo, blibodede, Gbɔgbɔ Kɔkɔe, Mawu ƒe
dɔwɔwɔwo, nusianu, ɖea ɖe go, elabena (nukaŋutie?) wò kple Kristo
miezu ɖeka. Mekpɔ mɔ be miese egɔme. Wò kple Kristo miezu ɖeka.
176 Nu bubua ɖe le asinye meŋlɔ ɖe afisia, si medi be mabu eŋu.
Ekplɔa mí yina Agbe ƒe teƒe la. Ekema nàzu…Agbe Mavɔ le asiwò.

177 Azɔ, Helagbe ƒe nyadigbalẽ le asinye le afisia, Emphatic Diaglott.
Mesrɔ̃ nu nyitsɔ si va yi le nyagbe aɖe ŋu.
178 Azɔ, le Yohanes 14, alo Yohanes 3:16 me la, míekpɔ bena, teƒe
ɖeka gblɔ bena, “akpɔ Agbe tegbee.” Teƒe bubu gblɔ be, “akpɔ Agbe
Mavɔ.” Gake le Helagbe me la, le Helagbe ƒe gɔmeɖeɖe me la…Le
Hebrigbe me la, egblɔ be, “Agbe si nuwuwu meli na o.” Le Helagbe
ƒe nyati me la, woŋlɔ a-i-n-i-o-a-n.
179 Kloe abe “aeon.” Aeon enye “ɣeyiɣi aɖe” si womate ŋu, nɔmba
aɖe si womate ŋu axlẽ o. Ekpe wu milionwo, trilionwo, bilion.
180 Gake esia nye ɣeyiɣi aionios, Agbe Mavɔ. Eye Iŋlisigbe ƒe nyagbe
si wozãna nɛ enye Mavɔ. Míenya esia abe Mavɔ, aionios ene, alo
“Agbe si nuwuwu meli na o.” Mikpɔea? Eye ne Agbe si nuwuwu meli
na o le asiwò la, aleke nàte ŋu atsrɔ?̃ Ètrɔ zu Mavɔtɔ la ƒe akpa ɖe.
Ke nu ɖeka koe li le Mavɔ.
181 Satana meli Mavɔ o. Gbeɖe. Ɖee wò—wòtrɔ zu Satana. Tsiẽƒe
meli Mavɔ o. Ɖee wowɔ dzota la. Meli Mavɔ o. Eye ŋutilã siawo meli
Mavɔ o. Ɖee wòwɔ wo.
182 Gake Mawu ƒe Gbɔgbɔ li Mavɔmavɔ. Gɔmedzedze menɔ esi kpɔ
gbeɖe o, alo nuwuwu mele Esi gbeɖe o. Ke mɔnu ɖeka si li míate
ŋu akpɔ Agbe Mavɔ la, etso Helagbe ƒe nyati ma me, Zoe, esi gɔme
enye, “Mawu ŋutɔ ƒe Agbe la,” ne míekpɔ, míezu Mawu ƒe akpaa ɖe
le esime míezu Mawu viŋutsuwo kple vinyɔnuwo, eye aionios ƒe Agbe
la su mía si. Eyata míaƒe, akpa si le agbe la, si dea dzesi Nya sia, tso
afii yi afima, si de dzesii la, enye Agbe aionios, “Agbe si nuwuwu meli
na o.” Mawu Ŋutɔ ƒe Agbe si le mía me. Amen. Whew!
183 Nyitsɔ, le mɔzɔzɔa me la, mewɔ dzeɖoɖo aɖe, kple Yehowa
Ðasefo tɔ aɖe. Azɔ, menye le bubu made amea ɖe ƒe dzixɔse ŋu ta
o. Dzimetrɔla geɖewo nɔ anyi ɖe afisia, siwoe nye Yehowa Ɖasefo
tɔwo tsã. Míaƒe xɔnuviwo dometɔ ɖeka hã nye Yehowa Ɖasefo, tsã,
ke ekpɔ ɖeɖe, eya kple eƒe ƒome. Fofoa nye nuxlẽla; Nɔviŋutsu Wood
kple etɔawo. Nɔviaŋutsu kple nɔvianyɔnuwo katã, wo katã kloe wova
míagbɔ, hexɔ Gbɔgbɔ Kɔkɔe, elabena Mawu ƒe ŋutegawo gblɔ nusi
wowɔ tsã la fia wo. Ke nuka wo…Mikpɔea? Numae wɔe.
184 Azɔ, gake le afisia la, le Yehowa Ðasefowo ƒe agbalẽ me la,
wogblɔ be gbɔgbɔ si miegbɔna lae nye luʋɔ. Azɔ, ema mate ŋu anye
nyateƒe o. Ŋɔtimegbɔgbɔ si miegbɔna menye luʋɔ o. Ne ele nenema
la, ke ènye—ènye le ɣeaɖeɣi la ènye luʋɔ ƒomevia ɖe, ke ɣebuɣi
la èzu ame bubu, le esi ègbɔ luʋɔ ma ta. Mikpɔ afisi mianɔ ɖa. Azɔ,
ŋɔtimegbɔgbɔ nye ya ko, eye ya lae nye nusi nègbɔna ɖe wò ŋɔti me.
185 Azɔ, wotsɔ Ŋɔŋlɔ la tso gɔmedzedzedzea, “Eye Mawu gbɔ Gbɔgbɔ
ɖe eƒe ŋɔti me, eye wòzu luʋɔ gbagbe.” Azɔ, medi be mabia nyaa ɖe

mi. Ne amee wònye la, gbɔgbɔ ka ƒomevie gbɔm wònɔ hafi Mawu
gbɔ Eƒe Agbegbɔgbɔ ɖe eme? Mikpɔea? Gbɔgbɔ ka ƒomevie? Enɔ
gbɔgbɔm, nye ame gbagbe. Enyo, ekema, ne ele nenema la, ekema
lã ɖesiaɖe nye luʋɔ gbagbe, elabena wogbɔna amegbetɔ ƒe luʋɔ,
eye míaƒe luʋɔ, kple wo katã ɖedu. Ekema mehiã be Yesu naku o.
Anye ne lãwo ƒe vɔsa asu. Mikpɔea? Eyata, nɔviŋutsu, nyanuɖeɖe
ma mele teƒe o.
186 Gake nusi Mawu wɔ lae nye be, Egbɔ Agbe Mavɔ ƒe Gbɔgbɔ ɖe
eme, amen, emegbe etrɔ zu luʋɔ gbagbe, luʋɔ si mate ŋu aku o. Azɔ
milé ŋku ɖe ŋu azɔ. Míele gegem ɖe anyitsi vivi la me, si tsa ɖo miaƒe
abɔklugui. Mide dzesi. “Egbɔ Agbe Mavɔ ƒe Gbɔgbɔ ɖe eƒe ŋɔti me,
eye wòzu luʋɔ Mavɔ.” Elabena, Mawu gbɔ, menye nusi dzɔdzɔme wɔ
ye o, ke boŋ nusi Mawu wɔ ye, hegbɔ Agbe Gbɔgbɔ ɖe eƒe ŋɔti me,
eye wòzu luʋɔ gbagbe.

Ekema miagblɔ nam be, “Adam ku, Nɔviŋutsu Branham.”
187 Gake miɖo ŋku dzi, hafi Adam naku la, alẽvi aɖe nɔ esi si ɖe
eyama. Aleluya! “Amesiwo Wònya ɖi la, Eyɔ wo hã.” Etsɔ alẽvi aɖe
ɖe wo. Enye kpɔɖeŋu aɖe. Adam ge. Emegbe wona alẽvi la Adam,
elabena exɔ Mawu Mavɔ la ƒe Gbɔgbɔ ɖe eƒe ŋɔti me xoxo, eye wòtrɔ
zu luʋɔ gbagbe. Enye Mawu ƒe vi.
188 Menye eƒe gbɔgbɔ, abe le Afrika tɔwo ƒe nyati nu o. Nyemenya
nusi Helagbe ƒe nyati ya gblɔ na esia, fifia o. Gake Afrika
tɔwo ƒe nyatia la, woyɔnɛ be amoyah, esi gɔme enye, “yaƒoƒo;
ŋusẽ makpɔmakpɔ aɖe.” Lãwo gbɔna amoyah. Nuvɔw̃ɔlawo gbɔna
amoyah.
189 Ekema nukaŋuti míagaʋli na Agbe Mavɔ, ne eyae nye luʋɔ Mavɔ
si wogbɔ ɖe mía me to gbɔgbɔ me? Nukatae míagaʋli na Agbe
Mavɔ? Nya trɔ va na wò, nɔviŋutsu. Mikpɔea? Eya—eya—eya mate
ŋu awɔe o.
190 Gake, Mawu, gbɔ ɖe Adam me tɔxɛ, hegbɔ Agbe Mavɔ ƒe Gbɔgbɔ
ɖe eme, eye wòzu ame Mavɔ kpakple Mawu. Ŋusẽ nɔ esi abe Mawu
ene. Enye mawu suetɔ. Enye anyigbadzi mawu; menye Dziƒo Mawu
o, azɔ. Anyigbadzi Mawu!
191 Ke gbeɖeka la Mawu viwo agatrɔ zu mawuwo. Yesu gblɔ nenema.
“Ɖe womeŋlɔe ɖe miaƒe se la me be, ‘Mienye mawuwo oa’? Ekema
ne miate ŋu ayɔ amesiwo Wòyɔ be mawu, amesiwo Mawu srã kpɔ
la, aleke miate ŋu abu Fɔm, agblɔ be, ne megblɔ be Menye Mawu ƒe
Vi?” Mikpɔea? Azɔ míele gegem ɖe nane si goglo la me. Azɔ milé ŋku
ɖe esia ŋu ne míege ɖe gogloƒe.
192 Azɔ, woawoe nye si. Enye Mawu ƒe vi azɔ, gake ewɔ vodada.
Enya be nugbegblẽ wɔm yele. Azɔ miɖo ŋku dzi, womeble Adam o.

Biblia gblɔ nenema. Timoteo Gbãtɔ 3. “Womeble Adam o, gake nyɔnu
lae woble, eye woge ɖe vodada me.” Adam zɔ kple Xawa, elabena
srɔã wònye.
193 Nenema ke enye Kristo, Satana meblee o, gake ezɔ yi ɖe ku me
kple Ŋugbetɔ la. Eyi ɖanɔ anyi kple Ŋugbetɔ la, bene Wòate ŋu aɖe
Hame la.
194 Adam nya be yetɔ medzɔ o, eyata ɖeko wòkplɔ Xawa do goe.
Mikpɔea? Gake alẽvi aɖe li na wo, bena woakpɔ ɖeɖe.
195 Eye na alẽvi siawo, egbe, siwo Mawu nya do ŋgɔ, eye Mawu yɔ
la, Ðela aɖe li. “Amea ɖeke mate ŋu ava Gbɔnye ne menye Fofo Nyee
he vɛ o. Eye amesiwo katã Fofo la tsɔ Nam la woava Gbɔnye.” Ele
teƒea? Eyata Alẽvi aɖe li na wo, tso xexeame ƒe gɔmeɖoɖoanyi me,
le afisi woŋlɔ woƒe ŋkɔwo ɖe Alẽvi la ƒe Agbe Gbalẽ la me le. Wona
alẽvi aɖe, be wòata amenuveve ƒe mɔ na wo dometɔ ɖesiaɖe be woayi
tsitretsitsi me, alẽvi si wona la; Adam ƒe alẽvi, azɔ mide dzesii, abe
alesi alẽvi aɖe si wona la li na Adam.
196 Azɔ, emae nye Hame la egbe. Menye ha—hame la gblɔm mele o.
Minya nukaea?
197 Nyemele esia gblɔm be mabɔ busu o, eye nyemele egblɔm be
made abi amea ɖeke ŋu o. Nyemele afisia be mawɔ numa o, abe alesi
meɖe ɖokuinye nu xoxo ene. Mele afisia be makpe ɖe mia ŋu, gake
nusi mele agbagba dzem be mawɔ la…
198 Minya nukaea? Vavã la, hame siawo menye hamewo o.
Hame ɖeka koe li. Esiawo nye kɔnyihabɔbɔwo. Mikpɔea? Wonye
kɔnyihabɔbɔwo. Naneke mele asinye o…Esɔ gbe. Gake me—medi be
maɖo kpe edzi na mi, le minuti ʋeea ɖewo me, bena kɔnyihabɔbɔwo
ɖeɖeko wonye. Èle Methodiste ƒe kɔnyihabɔbɔ me, Presbyterian ƒe
kɔnyihabɔbɔ me, alo Pentekoste ƒe kɔnyihabɔbɔ me, tsɔ yi dzi. Ɛẽ,
um-hum. Kɔnyihabɔbɔwo! Mikpɔea? Màte ŋu…Mikpɔea? Le nyateƒe
me la hamewo nye kɔnyihabɔbɔwo afisi amesiwo ƒe susu le ɖeka la
ƒoa ƒu ɖo.
199 Gake Hamea nye Ɖeka. Eye màte ŋu aɖo Hame la me o. Wodzi
wò ɖe Eme. Eye ne wodzi wò ɖe Eme la, ènye Eƒe hamevi.
200 Ðeko wosɔ kple nye ƒome. Mele Branham ƒe ƒomea me fifia anɔ
ƒe blaatɔ̃ vɔ etɔ.̃ Womebiam kpɔ be maɖo ƒomea me o. Nukaŋutie?
Mele be maɖo ƒomea me o. Ɖee wodzim menye Branham.
201 Eye ɖee wodzi wò ɖe Hamea me. Azɔ, mamlɛwo nye
kɔnyihabɔbɔwo sɔŋ. Ɖe miebu esia ŋu kpɔa? Ɛ,̃ amegã.

202 Gbeɖeka menɔ gbe ƒom, henɔ tame bum kuɖe, enyo, “Katoliko
ha kɔkɔe Gã la ŋu”, nenemae woyɔnɛ. Menɔ edzi nenema, henɔ
gbea ƒom.
203 Eye Nane tɔ tem enumake, maʋãmaʋãe, hegblɔ be, “Mègayɔ esia
Nenema o.” Metsa ŋku godoo. Meyi dzi nɔ gbeawo ƒom. Zi ɖeka ake
la Etɔ tem, gblɔ bena, “Mègayɔ wo Nenema o.” Egblɔ be, “Wonye
kɔnyihabɔbɔ, abe bubuawo ene. Womenye Hame o. Hame ɖeka koe
li.” Mikpɔea? Wonye kɔnyihabɔbɔ menɔlawo, elabena nàte ŋu aɖo
kɔnyihabɔbɔ me. Gake màte ŋu aɖo Hame la me o. Hamea la, ɖe
wodzi wò ɖe Eme. Àzu Emetɔ to Dzidzi yeye me, eye emegbe Ƒomea
me tɔ, nɔviŋutsu alo nɔvinyɔnu aɖe si le Eme.
204 Azɔ mina maxlẽ nu le Emphatic Diaglott me le afisia, nane, si
le Nyaɖeɖefia 17:3 me, kple Nyaɖeɖefia le Emphatic Diaglott me le
afisia. Eye milé ŋku ɖe esia ŋu, alesi woŋlɔe, kple alesi—alesi wòsɔ
ɖe ema nu nyuie ŋutɔ la. Nyaɖeɖefia 16, 17. Esɔ gbe. Azɔ mina míaxlẽ
le afisia minuti ɖeka ko. Miɖo to esia, nyuie, Nyaɖeɖefia 17:3.

Eye Mawudɔla ADRE MAWO dometɔ ɖeka si si…Kplu ADREAWO
le la va heƒo nu kplim,…

205 Mele exlẽm na mi, tso Lexicon me. “Esiwo lé…”
…“Va, mafia GBOLO GÃ MA si nɔ anyi ɖe Tsi Geɖewo dzi la, ƒe

ƲƆNUDƆDRƆ̃ wò;
206 Eye mí katã míenya bena emae nye Vatican. Afii la Míaƒe
Kwasiɖagbe Amedzro le mía si le xɔa me afima, si Katoliko-hame la
ŋlɔ, si gblɔa nusi tututu wònye na mí. Mikpɔea?
207 Ke esia ɖo nya la ŋu, gblɔ bena, “Gake milala vie.” Egblɔ be,
“Ŋkɔ ƒomevi geɖewo li,” egblɔ be, “siwo ate ŋu ana alafa adẽ blaade
vɔ adẽ.”

Megblɔ be, “Gake lala minuti ɖeka.”
Egblɔ be, “Wò ŋkɔ ate ŋu ana alafa adẽ…”

208 “Gake,” Megblɔ be: “nyemenɔ anyi ɖe togbɛ adre dzi, hele
xexeame dzi ɖum o, aleke kee hã, mikpɔea.” Uh-huh! Mikpɔea? Esia
le teƒe. Mikpɔea?
209 [Nɔviŋutsu Branham xlẽ Nyaɖeɖefia 17:1 tso Emphatic Diaglott
me—Tala.]

…efia mi GBOLO GÃ, si bɔbɔ nɔ Tsi Geɖewo dzi la ƒe ƲƆNUDƆDRƆ̃;
210 Tsi siwo, le Nyaɖeɖefia 17:15 me, wonye “dukɔwo kple
amehawo.” Mikpɔea?

si ANYIGBA dzi FIAWO wɔ ahasi kplii, eye ANYIGBADZINƆLAWO
mu…mu eƒe AHASIWƆWƆ ƒe AHA.

211 Azɔ nukae?

Eye wòkplɔm, yi Gbedzi, le Gbɔgbɔ la me;…
212 Emphatic Diaglott la azɔ. Mikpɔea?

…eye mekpɔ Nyɔnua ɖe si bɔbɔ nɔ anyi ɖe Lã dzĩ aɖe dzi, si
yɔ fũ kple Busuŋkɔwo,…

213 Azɔ, le Fia Yakobo me la, egblɔ be, “eyɔ fũ kple busubɔbɔ ŋkɔwo.”
Milala vie ko, ne makpɔe le afisia, minuti ɖeka ko. Nyaɖeɖefia, ta 3
lia. Esɔ gbe, eyae nye si. Esɔ gbe. Nyaɖeɖefia, medi be magblɔ be 17,
menye 7 o; 17, azɔ miɖo to kpukpui 3 lia.

Eye wòkplɔm yi gbedzi le gbɔgbɔ me: eye mekpɔ nyɔnu aɖe
wòbɔbɔ nɔ lã dzĩ aɖe dzi, si yɔ fũ kple busubɔbɔ ŋkɔwo,…

214 Nenemae Eŋlisigbe gblɔe. Gake Helagbe gɔmedzetɔa si tso
Diaglott me la xlẽe aleke, le Nyaɖeɖefia 17:3 me. Miɖo to.

Eye wòkplɔm, le Gbɔgbɔ me, yi gbedzi; eye mekpɔ Nyɔnu aɖe
si bɔbɔ nɔ Lã—Lã, si ƒe amadede le dzĩ la dzi si yɔ fũ kple
Busuŋkɔwo,…

215 Vovototo gãa ɖe le eme, le “busubɔbɔ ŋkɔwo” kple “busuŋkɔwo
dome.” Nuka wònye? Eye míe…Azɔ, enye:

…GBOLOWO ƑE DADA…
216 Mí katã míenya nenema. Gake nuka wònye? [Nɔviŋutsua ɖe
gblɔ be, “Roma Katoliko hamea.”—Tala.] Mele be mànɔ…Enyo, esɔ
gbe, ema akplɔ Roma Katoliko hamea ɖe eme. Gake eyɔ “fũ kple
busuŋkɔwo,” Metodiste, Baptiste, Presbiterian, Lutheran, Luteran,
wo katã wole wo ɖokuiwo yɔm be, “Mawu ƒe hamewo.” Busuŋkɔwo!
Vovototo geɖe le “busubɔbɔ ŋkɔwo” kple “busuŋkɔwo dome.” Wole
wo ɖokuiwo yɔm be, “Mawu ƒe Hame,” eye woɖea wo ɖokuiwo fiana
ale le xexeame ŋkume; kple aɖidada zãɖuƒewo, kple ahanono, kple
agɔɖuɖu, kple zãdetsikplɔƒewo, kple nu bubu ɖesiaɖe, eye nu ƒomevi
ɖesiaɖe yina.
217 Hame ɖeka koe li. Ðee wodzi wò ɖe Eme. Mège ɖe eme Afima o
vaseɖe esime woklɔ ŋuwò le Alẽvi la ƒe Ʋu me eye wotre nu wò kple
Gbɔgbɔ Kɔkɔe.
218 Vovototo ka gbegbee le “busubɔbɔ ŋkɔwo” kple “busuŋkɔwo
dome.” Mise emea? [Ƒuƒoƒea gblɔ be, “Amen.”—Tala.]
219 Meke ɖe esia ŋu ŋdi sia esime menɔ nu xlẽm le afisia, le…Ɖiɖi
gbɔna, Ðeko nane gblɔ nam be, “Yi ɖe wò xɔ me. NatsɔDiaglott La.”
220 Enyo, toɖoɖo dzaa koe. Evɔ. Mezɔ ge ɖe eme. Eye metsɔ
Nyaɖeɖefia 17. Mesusu be, “Nukaŋuti Èdi be maxlẽ esia ɖo?” Medze
egɔme. [Nɔviŋutsu Branham te asibidɛ—Tala.] Kasia menya ɖo egbɔ

ko la, “Yee ma.” Metsɔ nuŋlɔti heŋlɔe daɖi. Megblɔ be, “Eyae
nye ema.”
221 Fifia, wole ɣli dom kuɖe alesi mele afɔkpo dam ɖoɖowɔhawo
ŋu. Enye busuŋkɔ mawo, siwo le wo ɖokuiwo yɔm be, “Mawu
ƒe hamewo, kple Kristo ƒe hamewo, kple Metodiste hamewo, kple
hamewo.” Kɔnyihabɔbɔwo ye, menye hamewo o.
222 Hame ɖeka, eyae nye Aƒetɔ Yesu Kristo ƒe Hame. Ke nuka Wònye?
Yesu Kristo ƒe Ŋutilã makpɔmakpɔ si le dɔ wɔm le anyigba dzi lae, si
wowɔ kple hame siawo dometɔ ɖesiaɖe me tɔ, si anye Kristo ƒe Ŋutilã
la me tɔ. Ele be woadzi wò ɖe Eme, menye aɖo Eme o.
223 Eye aɖo eme la, enye busuŋkɔwo, nyɔnu sia. Nyɔnu sia, eƒe ŋusẽ!
224 Ke miekpɔe fifi laa le afisi ke wole amesiwo katã si susu tramawo
le kuɖe mawusubɔsubɔ ŋu kplɔ ge, eye woaɖo wo ɖe Alaska. Miekpɔ
esia. Míaƒe dzixɔsewo tramawo katã.
225 Ke nuka wònye? Adaŋudeha la, Xexeame Hamewo ƒe Adaŋudeha
la eye Katolikotɔwo ƒe dɔ gã la le edzi yim le Vatikan fifia, le afima,
ɖo afisi wole agbagba dzem. Eye bishɔf siawo katã, kple bubuawo la,
wole agbagba dzem be yewoawɔ ɖeka, awɔ aʋa tsitre ɖe kɔmunism
ŋu. Xexeame le aʋa wɔm kple kɔmunism, ke ɖeko wòle ɖeka wɔm
kple Katolikism.
226 Ele abe alesi wògale egbea ene. Afisiae míeva ɖo, abe alesi
megblɔe ene. Míeyina…Esusɔ vie míaɖu agba. Míele ga dom, le ga
zãm fifia, ɖe adzɔ siwo woava xe le ƒe wuiene me tso egbe dzi la
nu. Nenema gbegbe míeyi ʋĩ enye ma. Amekae sie xexeame ƒe ga le?
Katoliko-ha lae. Aleke woawɔ adoe na Dukɔ Ƒoƒuawo? Be woatsɔe
alé atama kple whisky dɔwɔƒe siawo kple nuwo ɖe te. Kakaɖedzitɔe
la, woadoe le wo gbɔ. Ne wowɔe la, wodzra woƒe ŋgɔgbevinyenye,
ziɖeka ma, na Roma Katoliko-ha la. Míeƒo ƒu ɖekae. Milé ŋku ɖe esia
ŋu, eme kɔ ko, eme gakɔ wu nyadzɔdzɔgbalẽ xexlẽ. Eyae nye esi.
Mikpɔea?
227 Wonye Metodiste, Baptiste, Presbiterian, kple bubuawo, hele wo
ɖokuiwo yɔm be, “Mawu ƒe Hame.” Katoliko kple numa ƒomeviwo
katã nye lã ƒe ŋusẽ sia si yɔ fũ kple busuŋkɔwo. Èle ɖokuiwò yɔm be,
“Menye…” Megblɔ be…
228 Meyi ɖe dɔyɔƒe le afisia, eteƒe medidi o, meyina be mado gbe ɖa
ɖe amea ɖe ta. Megblɔ be, “Míeyina be…” Danye wònye. Megblɔ be,
“Míeyina be míado gbe ɖa ɖe danye ta.”

Eye aƒenɔa gblɔ be, “Ehe xɔmetsovɔ ma.”
Megblɔ be, “Kristotɔ nènyea?”
Ebe, “Míenye Metodistetɔwo.”

229 Megblɔ be, “Akpe na wò. Mesusu be ɖewohĩ ènye xɔsetɔ.” Ɖeko
mehe xɔmetsovɔ la ƒo xlãm. Mikpɔea? Eyata, ne mènye Kristotɔ o la,
ema to vovo. Mikpɔea?
230 Gake, “Míenye Metodistetɔwo,” ema nye busubɔbɔ. Lã la,
hamewo, siwo woyɔ be hamewo, womenye hamewo o. Mina maka ɖe
dzi be wole esia ɖi. Ɛ̃ ɖe. Menye hamewo wonye o. Kɔnyihabɔbɔwo
wonye. Amewo ɖoa wo me.
231 Gake màte ŋu aɖo Mawu gbagbe la ƒe Hame la me o. Ðe wodzi
wò ɖe Eme, to Gbɔgbɔ Kɔkɔe ƒe nyɔnyrɔ̃ me. Eye ne wonyrɔ̃ wò kple
Gbɔgbɔ Kɔkɔe la, wotrea amewɔŋusẽ siawo nu le mewò, to Gbɔgbɔ
Kɔkɔe la dzi, eye eyaŋuti, “Amesi wodzi tso Mawu me la mewɔa nuvɔ̃
o.” “Mate ŋui o.” Yee ma. Oo, míatɔwo!

Ðeko míenɔ dze ɖom ŋkeke bliboa katã, alo?
232 Hame la enye Kristo ƒe Ŋutilã makpɔmakpɔ, si wodzi tso Mawu
ƒe Gbɔgbɔ me. Oooo! Mise emea? [Ƒuƒoƒea gblɔ be, “Amen.”—Tala.]
Mawu ƒe Hame la wodzi tso Mawu ƒe Gbɔgbɔ me. Mawu gbɔ Gbɔgbɔ
ɖe Adam ƒe ŋɔti me, le gbɔgbɔ me, eye wòzu luʋɔ gbagbe. Ɖe mienya
be pentekosteawo, alo pentekoste Hame vavã la, wodzii to Mawu ƒe
Gbɔgbɔ mea?
233 Mina maxlẽ nane na mi, minuti ɖeka kuɖe eŋu. Mina makpɔ,
minuti ɖeka ko. Yohanes Kɔkɔe, mexɔe se be, afimae meyina. Míakpɔ
bena ɖe Mawu ƒe Hame la nye, alo menyee o mahã. Yohanes Kɔkɔe,
agoo míakpɔe, mexɔe se be ema le 16, 19; 20 lɔƒo. Esɔ gbe. Afisiae
mexɔe se be míakpɔe le, afisia tututu. Esɔ gbe. Mina maxlẽe na mi,
ne miakpɔ be wodzi Hamea, alo womedzii tso Mawu ƒe Gbɔgbɔ me o
mahã, abe Adam ene le gɔmedzedzea me. Milé ŋku ɖe eŋu.

Eye ŋkeke ma ke ƒe fiẽme, esi wònye kwasiɖa la ƒe ŋkeke
gbãtɔ la, esime wotu ʋɔtruawo eye nusrɔl̃awo ƒo ƒu le vɔvɔ̃ na
Yudatɔwo ta la, Yesu va tsi tre ɖe wo titina, hegblɔ na wo bena,
Ŋutifafa na mi.
Eye esi wògblɔ esiawo la, etsɔ…eƒe asiwo kple eƒe axadame

hefia wo. Ke…Esi nusrɔl̃awo kpɔ Aƒetɔ la la dzi dzɔ wo, esime.
Tete Yesu…

Tete Yesu gagblɔ na wo bena: Ŋutifafa na mi: Sigbe alesi
Fofonye dɔm ɖa ene la,…nenema ke nye hã mele mia dɔm ɖa.

234 Milé ŋku ɖe eŋu. Fofo si dɔ Eyama la yi ɖe Eyama me. Eye Yesu,
ne Edɔ nusrɔl̃a aɖe ɖa la, Eyina ɖe eme. Ame Ɖeka ma ke si dɔe
la; Mawu.

Eye esi wògblɔ esia la, egbɔ ɖe wo dzi, eye wògblɔ be…Mixɔ
Gbɔgbɔ Kɔkɔe:

235 Hame, si wodzi tso Mawu ƒe Gbɔgbɔ me! Esime nɔnɔme sia mè
eɖokui le dziƒo afima, ɖe nɔnɔme nu la, Mawu ƒe Gbɔgbɔ gbɔ ɖe
wo dzi, “Xɔ Gbɔgbɔ Kɔkɔe,” ekema ènye Mawu ƒe vi. Nàte ŋu aɖo
nusianu si nèdi la me faa, gake wodzi wò ɖe Mawu gbagbe ƒe Hamea
me, si wodzi to Mawu ƒe Gbɔgbɔ me. Mawu gbɔ ɖe wo dzi, gblɔ bena,
“Mixɔe,” whew, “Gbɔgbɔ Kɔkɔe.” Oo, míatɔwo! Yee ma.
236 Menye, “Va ɖo eme o, ŋlɔ wò ŋkɔ ɖe afima o.” Eye miaƒe
zãdetsikplɔƒewo kple nuwo keŋ nayi kpakplii, èɖo kɔnyihabɔbɔ aɖe
me. Nàte ŋu aɖo Metodiste kɔnyihabɔbɔ, Baptiste kɔnyihabɔbɔ,
Presbiterian ƒe kɔnyihabɔbɔ, Katoliko kɔnyihabɔbɔ, alo Pentekoste
kɔmãhabɔbɔ me, ɖesiaɖe si me nèdi be yeaɖo, gake èle kɔnyihabɔbɔ
aɖe me ɖom.
237 Gake ne èzu Mawu ƒe vi la, wodzi wò to Mawu ƒe Gbɔgbɔ me.
Amen. Enyo wu be nàɖe asi le eŋu ko, ɖe afima azɔ. Esɔ gbe.
238 Mawu ƒe Agbe hã le mewò, nenema Yesu gblɔ. Milala vie. Yesu
gblɔ be, “Nyee nye Weinti la. Miawo mienye alɔ la.”
239 Azɔ mikpɔ ɖa. Nuka ŋutie wohe nya kple Yesu? Wohe nya kple
Yesu, elabena Enye Ame hele Eɖokui wɔm Mawu. Enye Mawu. Mawu
nɔ Kristo me. Mikpɔea? Eye Wògblɔe na wo. Egblɔ be, “Ke migakpɔ
Dzinye o. Menye Nyee o. Fofonye Ye, eye Ele Menye.” Oo! Mikpɔea?
240 Azɔ, wonɔ ŋutilã sue ma si wodzi to Maria me la dzi kpɔm.
Mikpɔea? Ema menye Mawu o. Emae nye Mawu ƒe Vi, gake Mawu nɔ
Ŋutilã ma me. Enye Mawu. Egblɔ be, “Ne nyemele Fofo Nye ƒe dɔwo
wɔm o la, ekema mibu Fɔm. Gake mia dometɔ kae ate ŋu abu Fɔm le
nuvɔ̃ ŋuti, Nya la dzimaxɔse? Nya ka pɛe Mawu gblɔ si meva eme le
Menye me o?” Nuvɔ̃ enye dzimaxɔse. “Mia dometɔ kae abu Fɔm ɖe
nuvɔ̃ ŋuti?” Nuvɔ̃ enye dzimaxɔse. “Mitsɔe Fiam. Ne Nyemele Fofo
Nye ƒe dɔwo wɔm o la, ekema migaxɔ Dzinye se o. Gake ne mewɔ
Fofonye…Ne miate ŋu axɔ Dzinye se o la, mixɔ dɔ siwo wɔm Mele
la dzi se, elabena woawoe le ɖase ɖim.” Le gbɔgblɔ bubu me, “Fofo
la le Menye, hele ɖase ɖim le Eɖokui ŋu.” Elabena, “Mawu nɔ Kristo
me, lé avu le xexeame kple Eɖokui dome.” Mise emea? [Ƒuƒoƒea gblɔ
be, “Amen.”—Tala.]
241 Enyo, azɔ, Agbe ma ke si le Weinti la me la eya kee le alɔ la me.
Aleke wɔ ge nàla aɖo Eme? Mate ŋui o.
242 Mekpɔ ati aɖe eteƒe medidi o, le Nɔviŋutsu Sharrit ƒe abɔ me
le Arizona, aŋuti vovovo asieke le edzi. Nuka wònye? Enye—enye
atɔtɔŋutiti, agbugbɔŋutiti. Gake—etse dɔŋuti, madarini, tangelo,
kple pãplemusɛ. Ɖesiaɖe ƒomevi nɔ edzi. Metɔ te, kpɔ ati ma dũũ.
Eye megblɔ be, “Nɔviŋutsu Sharrit, ɖe èdi be yeagblɔ nam be ati ma
nye aŋutitia?”

Ebe, “Kakaɖedzitɔe.”
243 Eye megblɔ be, “Enyo, aleke wɔ? Aleke wòdzɔe?” Megblɔ be,
“Mele pãplemusɛ kpɔm le afisia, eye madarini le afisia, tangelo le
afisia, eye dɔŋuti le afisia, kple atikutsetse bubu siawo katã. Aleke
wòdzɔe?”

Egblɔ be, “Enyo, èkpɔa, ɖe wodo wo ɖe eme.”
244 “Oo!” Megblɔ be, “Enyo, medi be mabia nyaa ɖe wò. Azɔ, ègbe
pãplemusɛ kple dɔŋuti siawo le edzi. Azɔ, le ƒe si gbɔna me la, nukae
wòawɔ? Agatse aŋuti tso ema me le ɣemaɣi.”

“Oo, o-ɖe.” Egblɔ be, “Atse dɔŋuti ɖe edzi. Mikpɔea?”
“Oo,” megblɔ be, “akpe na wò.” Mikpɔea?
Màte ŋu awɔ nenema o. Màte ŋu aɖo eme o.

245 “Gake” egblɔ be, “ɣesiaɣi si ati ma axɔ ƒe ɖeka ɖe edzi eye wòaɖe
alɔ yeye la, atse aŋutiwo, nenye be weinti la ŋutɔe mie alɔ la.”
246 Eye nusi míedze agbagba be míawɔ enye be míakplɔ hameviwo
ɖo Eme, eye míele agbe le Kristosubɔsubɔ ƒe ŋkɔ te. Elabena, míele,
abe alesi wòbɔ wogblɔnɛ la míenye aŋutitsetse, Kristo Hame la.
247 Gake ne Weinti la ŋutɔ tse wein la, anɔ abe Wein gbãtɔ si Wòtse
la ene. Ne Wein gbãtɔ si Wòtse la, woŋlɔ Dɔwɔwɔwo ƒe Agbalẽ ɖe
Eyome la; ne Egatse bubu gbeɖeka la, Agaŋlɔ dɔwɔwɔwo ƒe agbalẽ
ɖe Eyome. Tututu.
248 Eyata, ɖeko miele kɔnyihabɔbɔwo me ɖom. Gake ne wodzi
mi tso Wein la me la…Miatse ku la. Ele teƒe. Miatse ku la,
gake nuka miewɔ kplii? “Mawusosroɖa ƒe nɔnɔme le mia si, gake
miegbe eƒe ŋusẽ la.” Miegbe dzesiwo. Miegbe nukunuwo. Miegbe
Gbɔgbɔ Kɔkɔe la. Miegbe aɖeyeyedodowo. Miegbe ŋutegawo. Miegbe
nyagbɔgblɔɖiwo. Miegbe dɔyɔyɔ. Ke, hã, “Miegale ŋkɔ la yɔm na mia
ɖokuiwo.” Mewɔ nuku o be Gbɔgbɔ Kɔkɔe la gblɔ be, “Amehatsotso
aɖe si yɔ fũ kple busuŋkɔwo la, ƒe ŋusẽ, kakaɖedzitɔe, wole wo
ɖokuiwo yɔm be, ‘Kristotɔwo.’” “Mawusosroɖa ƒe nɔnɔme le wo
si, gake wogbe eƒe ŋusẽ la. Te ɖokuiwò ɖa tso amesiawo gbɔ,
elabena woawo tɔgbee ɖea aboyo nyɔnu abunɛtɔ siwo dzodzro bubu
ƒomeviwo kplɔa yinɛ.”
249 Ðoɖowɔha ƒomevi ɖesiaɖe! Hame la lɔ wo ɖe nu fũu, kpakple
habɔbɔ sia ƒomevi, eye habɔbɔ ma ƒomevi. Ekae kuɖe Yesu Kristo ƒe
habɔbɔ ŋu? Mikpɔea? Nu bubu siawo katã le mía si, eye míedo agba
kpekpe na hame la. Azɔ mikpɔe vɔ.

Màte ŋu aɖo Hamea me gbeɖe o.
250 Èɖo kɔnyihabɔbɔ aɖe me. Ènye kɔnyihabɔbɔ aɖe ƒe hamevi,
hatsotso aɖe, si le tututu abe alesi kɔnyihabɔbɔ nɔna ene. “Míexɔ

esia dzi se. Míaƒe ɖoɖowo le mía si. Míaƒe adzamenyawo le mía si,
kple bubuawo.” Nenema ke wò hã miewɔna, ɖeko wò ya èɖo esi ke
yɔm wole be hame la me.
251 Gake màte ŋu aɖo Hame me o. Èɖo kɔnyihabɔbɔ me nɔlawo me,
gake menye Hame me o, elabena to dzidzi me ko nàɖo Hame la kple
Weinti Ŋutɔa me.
252 Azɔ milala vie. Milé ŋku ɖe eŋu. Mawu nu, madidi o. Mide
dzesii. Taflatse. Nye—nyemedi be magblɔ nenema o. Milé ŋku ɖe
eŋu. Mikpɔe.
253 Ne Mawu tre Ŋugbetɔ sia nu ɖekae kple Gbɔgbɔ ma la, ekema
Etre ameɖeka ɖesiaɖe nu kple Gbɔgbɔ ma, mikpɔea, ekema wodzi
wò ɖe Fiaɖuƒe ma me. Eye ekema Agbe si tututu nɔ Hame sia me la,
le Hamemame, kple Ema, Ema, Ema, Ema. Eye Agbe si tututu nɔ tsroa
me la, Weinti la, Yesu, le ŋutinu si Wòmie la me. Ŋutikɔkɔe! “Kple
nusi ɖeka siwo mewɔ, dɔ siwo wɔm Mele la, miawo hã miawɔe.”
Kristo ƒe Ŋutilã ƒe ŋutinu vavã li, wometsɔ ŋkɔ ƒomevia ɖeke tre ɖe
Eŋu o. Ameɖeka ma ƒe dɔwɔwɔwo ŋutɔ ɖoa kpe dzi afisi wòtso la.
Eƒe agbe ɖia ɖase le nusi wònye ŋuti.
254 “Hame ka metɔ nènye? Ŋutilã ka mee nèle?” Kristo ƒe Ŋutilã.
“Enyo, afika èɖo Eme le?” Nyemeɖo eme o. Wodzim ɖe Eme.
Mikpɔea? Wodzim ɖe Eme.
255 Mehiã be nàgblɔe na wo o. Wonya nusi dzɔ. “Wò, aleke nàte ŋu
asi akaɖi ada ɖe afianu te?” Egblɔ nenema. Mikpɔea? Gbeɖe, gbeɖe.
256 Ne wodzi wò ɖe Mawu Fiaɖuƒe ma me la, ekema Agbe la, Agbe si
tututu nɔ Yesu me. Ekema àtsɔ ɖe le eme na luʋɔwo. Ekema mehiã be
nàɖe kuku na amewo be, woava vɔsamlekpuia gbɔ o. Mehia be nàɖe
kuku na amea ɖe be, va dii kpakple amesiwo le vɔsamlekpuia gbɔ o. Ẽ
ɖe. Nu—nu—nu—nuawo vana le wo ɖokui si, elabena wotre Enu ɖe
mewò. Ènye Mawu ƒe nu blibo ɖeka. Wotre nuwò kple Gbɔgbɔ Kɔkɔe.

Azɔ ɖe mienya nusi “Gbɔgbɔ Kɔkɔe” ƒe gɔmesesea nyea?
257 Menye egɔme enye be, “Meti kpo eye medo ɣli o. Meɖo
seselelãme sagaa aɖe o.” Emawo katã sɔ gbe. Meti kpo hedo ɣli,
meɖo seselelãme sagaa aɖe. “Meƒo nu kple aɖeyeye.” Mexɔ se be
Gbɔgbɔ Kɔkɔe ƒoa nu kple aɖeyeye. Kakaɖedzitɔe. “Meɖe egɔme kpɔ.”
Ẽ, amegã. Mexɔ esia hã, dzi se. Gake menye Nuae ma o. Menye eya
ŋue mele nu ƒom le o. Ate ŋu anye be afiaɖe ŋɔ le ɖuɖum. Àte ŋu anye
be ŋɔŋɔƒea aɖe le afisia, le wò dzidodo me.
258 Na mea ɖe naƒo tome ƒe akpa ɖeka nawò, ŋkume, ɖe nètrɔa akpa
kemɛa nanaa? Boŋ la ègblɔna be, “Alakpatɔ ƒoɖi ma!” Ekema teƒe aɖe
ŋɔ, le afiaɖe, si ɖuɖum. Anyo wu be míaɖe asi le eŋu. Esɔ gbe. Gake
minya nusi medi be magblɔ.

259 Gake ne wotre nuwò le Kristo ƒe Ŋutilã me la, ekema èzu amesi
Gbɔgbɔ la yɔ fũ, eye ènye Mawu ƒe vi.
260 Oo, adzrom be magaxɔ abe miniti ewo ene ko, be maxlẽ nane le
afisia. [Ƒuƒoƒea gblɔ be, “Yi dzi. Xlẽe, nɔviŋutsu.”—Tala.] Gake ɖe
mialɔ̃ agatsɔ minuti ewo kpee nama? [“Ẽ.”] Medi be maxlẽ nane, vie
ko. Azɔ, le nyateƒe me la, ayi la mele fiafiã ge o. Maka ɖe ema dzi na
mi ko, mikpɔea, ne míaxlẽ esia minuti ʋee aɖewo ko. Evivi akpa be
woato eŋu. Nu kuieve aɖewo le asinye le afisia, fifi laa ko wòva nye
susume, medi be magblɔe.
261 Mina míake Yohanes Kɔkɔe, ta 3 lia, si ƒo nu tso Agbe Mavɔ ŋu.
Mina míakpɔ nusi Wògblɔ le afisia kuɖe Agbe Mavɔ ƒe nya sia ŋu ɖa,
Mawu ƒe Agbe. Azɔ, azɔ milé ŋku ɖe afisia ŋu.

Ke amea ɖe si tso Farisitɔwo dome la li, eŋkɔe nye Nikodemo,
eye wònye Yudatɔwo ƒe amegã:
Amesia ekem va Yesu gbɔ le zã me, eye wògblɔ nɛ bena, Rabi,

míenya bena nufiala nènye tso Mawu gbɔ va:…amea ɖeke mate
ŋu awɔ dzesi siwo nèwɔna o…ne menye Mawue li kplii o.

262 Azɔ, woamawo, Sanxedrin ʋɔnudrɔƒ̃e tɔwo, wode dzesii bena
Enye Mawu ƒe Vi. Wonya esia. Woƒe amegãwoe nye esi le afisia
tututu, le gbɔgblɔm Nɛ be, “Míenya bena Nufiala Nènye tso Mawu
gbɔ va, elabena Mawu ƒe Agbe la ŋutɔ le sisim to Mewò.” Mikpɔea?
“Míenya bena Wò nufiafia menye Wò Ŋutɔ tɔ o. Etso Mawu gbɔ,
elabena Mawu le kpe ɖom Edzi.” Mikpɔea? “Mawu ƒe Agbe le sisim
tẽ to Mewò.” Azɔ milé ŋku ɖe eŋu.

Yesu xɔ dzi eye wògblɔ nɛ bena, Vavã,…Mele egblɔm na
wò bena, Ne womedzi ame tso dziƒo o la, mate ŋu akpɔ
mawufiaɖuƒe la akpɔ o.

263 Oo, míatɔwo! “Negbe ne èɖo nye hamea mea”? Oo! Mikpɔ alesi
wote ɖa le Egbɔa? Mikpɔea? Mikpɔea?

Yesu, tete Yesu ɖo ŋu bena, Vavã, vavã, mele egblɔm na mi
bena, Ne womedzi ame tso tsi kple…Gbɔgbɔ me o la, mate ŋu
ayi ɖe dziƒofiaɖuƒe la me o.
Nusi wodzi tso…ŋutilã me la ŋutilã wònye; eye nusi wodzi

tso…Gbɔgbɔ me la gbɔgbɔ wònye.
Megawɔ mo yaa na wò be megblɔ na mi bena, Ele be woadzi

mi atso dziƒo o.
Ya la le ƒoƒom afisi ke wòlɔña,…Mikpɔea, agatrɔ gbɔ ake,

mikpɔea, atrɔ gbɔ, mikpɔea.

Ya le ƒoƒom le afisi ke wòlɔña,…màte ŋu ase eƒe gbe o…
nàte ŋu ase eƒe gbe, ke mènya afisi wòtso, alo afisi wòyina o:
nenema kee nye amesiame…si wodzi tso Gbɔgbɔ la me.
Nikodemo xɔ dzi gblɔ nɛ bena, Aleke esiawo ate ŋu ava me

mahã?
Yesu ɖo ŋu gblɔ nɛ bena, Israel ƒe nufiala nènye, eye mènya

nusiawo o mahã?
264 Mikpɔ afima ɖa, nɔviŋutsu, e—èxɔ D.D., Ph.D., double-L.D.,
mikpɔea, “Eye mènya nusiawo o mahã?”

Vavã,…Mele egblɔm na wò bena, Míeƒoa nu le nusi míenya la
ŋuti, eye míeɖia ɖase le nusi míekpɔ la ŋuti; eye mie xɔa míaƒe
ɖaseɖiɖi la o.

265 “Míenya nusiawo. Míekpɔ wo. Míenya Esia, eye miexɔa míaƒe
ɖaseɖiɖi la gɔ̃ hã o.” Hame-meɖola! Mikpɔea?

Ne megblɔ anyigbadzinuwo ŋutinya na mi, eye miawo miexɔ
se o la, aleke miaxɔ ase, ne megblɔ…dziƒonuwo ŋutinya na mi
mahã?

266 Azɔ miɖo to esia le afii. Milé ŋku ɖe eŋu.
Eye amea ɖeke melia yi dziƒo kpɔ o, negbe amesi ɖi tso dziƒo

va ko, eyae nye gɔ̃ hã Amegbetɔvi si le dziƒo.
267 Mise ema gɔme.
268 Minyaa, gbeɖeka, Egblɔ be, “Nuka susum miele tso Kristo la ŋu?
Ameka ƒe Vi Wònye?”

Wogblɔ be, “Dawid ƒe Vie.”
269 Egblɔ be, “Ekema nukaŋuti Dawid, le Gbɔgbɔ me, gblɔ Nɛ bena,
‘Aƒetɔ gblɔ na nye Aƒetɔ bena, “Nɔ Anyi ɖe Nye nuɖusi me”’? Aleke
Wòate ŋu anye Eƒe Aƒetɔ kple Via mahã?” Amea ɖeke megabia Eyama
nyaa ɖeke o.
270 Le Nyaɖeɖefia me la, Egblɔ be, “Nyee nye Dawid ƒe Ke kple
Eƒe Alɔ la.” Mikpɔea? “Nyee nye Weinti la kple Alɔ la. Nyee
nye gɔmedzedze la. Menɔ anyi do ŋgɔ na gɔmedzedzea. Nyee nye
gɔmedzedzea, eye—eye menye Eƒe Alɔ, hã.”
271 Azɔ, afii la Egblɔ be, “Ame aɖeke meɖi tso Dziƒo va kpɔ o, negbe
Amegbetɔvi si le Dziƒo fifia la ko.”
272 Aƒenɔ aɖe biam biabia aɖe, gbeɖeka. Megblɔ be, “Ɖo nya sia
ŋu nam.”

Ebe, “Amekae Yesu do gbe ɖa na, le Getsemane-bɔa me?”

273 Megblɔ be, “Amekae ŋu Wònɔ nu ƒom le esime Wògblɔ be, ‘Amea
ɖeke melia yi Dziƒo kpɔ o, negbe Amesi ɖi tso Dziƒo va la ko, gɔ̃ hã
Amegbetɔvi la si le…si azɔ le Dziƒo? Amekae?”
274 Eyae nye si, le tsitre ɖe afisia tututu le xɔtame me, le nu ƒom
na Nikodemo, hele gbɔgblɔm be, “Mele Dziƒo.” Ele teƒea? Mina
míagblẽ ema ɖi vaseɖe fiẽme. Nuka gblɔm miele? [Ƒuƒoƒea gblɔ be,
“Amen.”—Tala.] Gamea su gbɔ edzi. Oo, míatɔwo! Mina nàde ŋugble
le ema ŋu vie, ŋdɔ sia.
275 Aleke Nàgena ɖe Hamea mee? [Ƒuƒoƒea gblɔ be,
“Wodzim.”—Tala.] Wodzim. To nuka dzi? Mawu ƒe Gbɔgbɔ.

gbɔ ɖe dzinye, gbɔ ɖe dzinye;
Mawu gbagbe ƒe Gbɔgbɔ, gbɔ ɖe dzinye.

276 Emae nye nye gbedodoɖa: na Gbɔgbɔ Kɔkɔe nagbɔ ɖe dzinye ko.
Oo, míatɔwo! Elabena, Mawu ƒe Gbɔgbɔ, nuka Wònye? Wotre enu le
Mawu Fiaɖuƒe la me, esi menya be, ne meʋu eme zi gbãtɔ la, mexɔ
Yesu Kristo dzi se. Ẽ ɖe.

Ekema, ɖe nye Xɔse ŋu la, metsɔ amewɔwɔ, amewɔwɔ
mawumetɔa kpee.

Emegbe, ɖe amewɔwɔ ŋu la metsɔ sidzedze Nya la kpee.
277 Ɖe nye sidzedze ŋuti la, metsɔ ɖokuidziɖuɖu kpee. Esia dzɔa dzi
nam. “Nye dedukɔ madzi esia na wò, tsɔ ɖokuidziɖuɖu ɖɔ na nye
luʋɔ, tso atsiaƒu nu yi atsiaƒu keklẽ nu.” Mikpɔea?
278 Dzidodo. Oo, míatɔwo! Wodoe kpɔ. Mègatsi dzi o; Satana axlẽ
wo na wò. Mele atrakpui la liam azɔ. Mikpɔea? Metsɔ amewɔwɔ,
sidzedze, ɖokuidziɖuɖu kpe ɖe eŋu, azɔ ele be matsɔ dzidodo akpe
ɖe eŋu. Kokoko la Gbɔgbɔ Kɔkɔe mele asinye o.
279 Eye emegbe metsɔ dzidodo kpe ɖe eŋu, metsɔa mawusosroɖa kpe
ɖe eŋu. Minya nusi eya nyea? Abe Mawu ene. Metsɔe kpe ɖe eŋu.
Nyemagawɔ nu gbegblẽ o. Mazɔ abe alesi wòle be Kristotɔ ŋutsu nazɔ
ene. Mègana be woanye esi wotsɔ do o. Nane si le menye, Mawu
ƒe lɔlɔ,̃ le ƒieƒiẽm ko. Mikpɔea? Mikpɔea? Menye agblɔ be, “Uh-uh-
uh, xɔ,̃ mate ŋu awɔe hafi, gake ɖewohĩ anyo wu be nyemawɔe o.”
Mikpɔea? Huh-uh. Huh-uh. Ele afima, aleke kee hã.
280 Dzidzi ye. Wodzim ɖe esia me, ɖe esia me, ɖe esia me, ɖe esia me,
ɖe esia me, ɖe esia me, ɖe esia me. Eye emegbe Mawu ƒe lɔlɔ,̃ Kristo,
ɖi va hetre esiawo katã nu le menye, hena subɔsubɔ. Mikpɔea?
281 Ekema nuka Wòwɔ esime Wònam Gbɔgbɔ Kɔkɔe? Etsɔ wò ɖeka
ɖo aga le teƒe aɖe, hede dzesi wò. Mikpɔea? Ezu ame bubu ekem.
Meganye xexeame tɔ, azɔ o. Mikpɔea? Wodo awu si tovo la nawò.
Èdo awu na wò ɖe vovo. Menye gota ƒe awudodo sia o. kura, kura o.

Mehiã be nànɔ saga anɔ tɔxɛ, afɔ awu ƒe kɔla ɖedzi, kple kɔnu legbe
aɖe, tɔgbe o. O, o. Mègawɔ nenema o. Le ŋutilã me la, do awu, abe
alea ene. Gbɔgbɔmewue nye nusi le vevie. Wodo srɔɖ̃ewu la na wò.
Nuka nènye?
282 Abe Yesu ene, milé ŋku ɖe eŋu, edo vɔvɔli ɖe Edzi, eye Eƒe
nɔnɔme trɔ le afima le wo ŋku me, eye Eƒe awu nɔ keklẽm abe ɣe
ene. Eyae nye ma, Yesu, Mawu nɔ Ye Ŋutɔ Via dam ɖe ɖoƒe. Mikpɔea?
Eye emegbe Mose va. Emegbe Eliya va. Eye Petro gblɔ be, “Ènyaa,
enyo—enyo be míanɔ afisia.” Mikpɔ alesi amegbetɔ wɔa nuea? Ɛ̃ ɖe.
Oo, nuwɔkunu la dzɔ! Ebe, “Mina míatu agbadɔ etɔ.̃ Míatu ɖeka na
Mose, eye míatu ɖeka na Eliya, eye míatu ɖeka na Wò.”
283 Eye hafi wòawu nuƒoƒo nu la, ɖeko Mawu tsi nu bliboa nu, gblɔ
bena, “Amesiae nye Vinye si gbɔ nyemelɔã nu le o. Le nusiwo katã
mebia tso Mose si, esi Meŋlɔ se la to Mose dzi; dzɔdzɔenyenye to
nyagblɔɖilawo dzi me la; Ewu wo katã nu. Miɖo to Eyama. Madzo ɖa
le kpea dzi azɔ. Miɖo to Eyama ko. Miɖo to Eyama ko.” Oo, míatɔwo!
Nua vivi loo!
284 Emegbe ne dzedze siawo su mía si, eye míeyɔ fũ kple Mawu ƒe
amewɔwɔŋusẽwo kple Mawu ƒe nuwo la, ekema Gbɔgbɔ Kɔkɔe ɖina
va hetrea mía nu ɖe Fiaɖuƒe la me. Megaxa nu o. Amesiame anya be
èxɔ Esia. Mele be nàgblɔ be, “Enyo, ŋutikɔkɔe na Mawu, menya be
mexɔ Esia. Meƒo nu kple aɖeyeyewo o. Ŋutikɔkɔe na Mawu, menya
be mexɔ Esia. Meɖu ɣe le Gbɔgbɔ me kpɔ.” Mehiã be nàgblɔ nya ɖeka
hã kuɖe eŋu o. Amesiame anyae be exɔ Esia. Megaxa nu o. Ɛ̃ ɖe. Aɖi
ɖase le Eɖokui ŋu. Ana be woanyae le amewo dome.
285 Mawu neyra mi. Eyata dzi dzɔm be mele afisia kpli mi ŋdi sia,
akpɔ gome le nɔvikadede ɣeyiɣi sia me. Miɖo to, míaƒe hame sue
la melolo o, eye vana fifia la nɔƒe mele mía si na amesiwo vana
afisia o. Menye ɖoɖowɔhae míenye o. Míexɔe se eye míedea ka kple
ɖoɖowɔha ɖesiaɖe. Ðeko èva afisia elabena èdi be yeava. Eye wò la,
míelɔ̃ wò. Eye míedi ɖoɖowɔha ɖesiaɖe, ame ɖesiaɖe…
286 Mexɔe se be amewo le ɖoɖowɔhawo katã me nye Kristotɔwo.
Wonye nɔviŋutsuwo kple nɔvinyɔnuwo le Kristo me.
287 Ale, le esiata, liƒokawo mele mía si o, naneke mele mía si si me
nàɖo o, naneke si nàwɔ o negbe ko be nànye Kristotɔ. Abe alesi E.
Howard Cadle gblɔnɛ ene be, “Se aɖeke mele mía si o negbe lɔlɔ,̃
agbalẽ aɖeke o negbe Biblia, kredo aɖeke o negbe Kristo.” Esia le
teƒe. Va srã mí kpɔ. Dzi adzɔ mí ɖe eta. Míexɔ Nyanyuie Bliboa dzi
se, Nya suetɔ ɖesiaɖe. Míexɔe se nenema pɛpɛpɛ. Míetsɔa nu ɖeka pɛ
hã kpena ɖe Eŋu o, aɖe naneke le Eme o, atsɔ ɖoɖowɔha aɖeke akpe
ɖe Eŋu o. Ðeko míeɖea asi le Eŋu alesi Wòle. Yee ma. Eye enye dzidzɔ

na mí be míaxɔ mi ɣesiaɣi. Miva mía gbɔ ne miate ŋui. Míedoa gbe
ɖa ɖe dɔnɔwo ta. Míexɔ nusianu si Biblia gblɔ be woawɔ la dzi se.
Míele “míaƒe gbɔdzɔgbɔdzɔwo ŋlɔm be, ɖe megbe, eye míele tetem
ɖe Ameyɔyɔ le dziƒo la ƒe dzesiɖoƒe la ŋu.”
288 Azɔ, nu ɖeka ake. Ɖe miaɖe mɔ le eŋu be woagblɔea? Nyitsɔ hafi
ŋu nake etsɔ ŋdi la…Miade dzesii le—le taflo la dzi afima, ŋutega
aɖe. Mexɔ ŋutega aɖe. Anɔ ga atɔ̃ me lɔƒo, abe alesi srɔñye si nɔ
megbe afima nyae ene, alo ga adẽ me. Menyɔ. Míefɔ be míadzra ɖo
na ɖeviawo be woayi suku.
289 Mexɔna esiawo tɔgbe, zidazida. Eye mi katã mienyae, mia
dometɔ ɖesiaɖe si le afisia, be womedaa ƒu kpɔ gbeɖe o. Woawo,
wode blibo keŋkeŋ. Mikpɔea? Womedaa ƒu gbeɖe o.
290 Eye mesusu be menye dzidzɔme wu ame ɖesiaɖe si mekpɔ kpɔ.
Menɔ tsi tre ɖe ŋdɔ me, ŋ-d-ɔ, eye menɔ—eye menɔ Nyanyuie la
gblɔm na ƒuƒoƒe gã gbadza aɖe.
291 [Nɔviŋutsu Branham tɔ te sẽ—Tala.] Ɖeko medi be makpɔ be
wole elém daɖi mahã.
292 Ƒu—ƒuƒoƒe gã gbadza aɖe ŋutɔ, eye wobɔbɔ nɔ anyi ɖe avea ɖe
me. Eye ɣe ƒe keklẽ nɔ keklẽm ɖe wo dzi, le afii kple afimɛ, wonɔ
Exɔm, nɔ Nya la xɔm.
293 Eye, abe alesi wònɔna kokoko la, mexɔa ɣeyiɣi sɔgbɔ ɣesiaɣi,
tsia megbe akpa, ɖea gbeƒã didi. Eye meɖe gbeƒã ɣeyiɣi didi aɖe
ŋutɔ, ʋuu ŋutilãmenuɖuɖu ƒe dɔ va le ƒuƒoƒea wum. Eye wo, ɖeɖi te
ɖewo ŋu, le dome. Ale ɖeko wotso, do go yi ɖadi nu be woaɖu, wode
asi go dodo me.

Megblɔ be, “Migado go o. Migado go o.”
294 Taƒoƒo eve le asinye si gbɔ medi be maɖo, medi be maɖo, le nye
mawunya me. Eye Aƒetɔ lae tsɔe nam. Eye mawunyagblɔla ɖesiaɖe
nya nenema, ne ènya vavã be Mawue tsɔ nua na ye la, dzo bim ko
nànɔ be yeagblɔe na ameawo.
295 Eye menɔ mawunya gblɔm ko, Charlie, sesĩe ŋutɔ alesi mate ŋu
agblɔ mawunyae, hele gbe tem ɖe edzi, minyae, eye megblɔ be, “Nu
gã siawo katã la, nye nusiwo wɔm Mawu le. Mikpɔ esia ɖa. Edea dzesi
dzimenyaɣaɣlawo. Nuka Wònye? Nya lae.” Eye meyi dzi nenema.
Ke, oo, edzrom be maɖo ŋku nusi megblɔ kple nusi nye nye tanya la
dzi. Nyemate ŋu aɖo ŋkui o. Mikpɔea? Gake ɖeko menɔ mawunya
gbɔgblɔ dzi.
296 Eye menɔ ɖokuinye kpɔm wònɔ ewɔm. Eye ale metsi tre ɖe afima,
le nu kpɔm, hele ɖokuinye kpɔm wòle Egblɔm.

297 Ke menɔ gbeƒã ɖem, na-amesiame-si-asee la. Eye sẽ ko la, mefɔ,
minyae, eye mesusu be, “Ŋutikɔkɔe na Mawu!” Megblɔ be, “Mikpɔ
nu dzeani siawo ɖa, kple esia, ema!”
298 Enumake, mede dzesii be ɖe ŋutilãmedɔ dze ameawo wuwu. Eye
ale la woxɔ gbɔgbɔmetɔa sɔgbɔ, eyata wodze go dodo. Eye wo dometɔ
aɖewo [Nɔviŋutsu Branham xa ko—Tala.] wodze go dodo.

Mesusu be, “Nukae le dzɔdzɔm ɖe amesiame dzi?”
299 Eye—eye meɖe ŋku, ke sɔhɛ srɔt̃ɔ aɖewoe ekem, to axanye
vayina. Mesusu be…Megblɔ be, “Minuti ɖeka ko, xɔñye! Minuti ɖeka
ko! Miagatrɔ ava ake ne fiẽsi vɔvɔli la do.” Mikpɔea? Megblɔ be,
“Miagatrɔ va ake. Gake mina magblɔ taƒoƒo gbãtɔ sia na mi. Afika
nusiawo katã tso, esiwo megblɔ fia mi? Afika wotso?” Megblɔ be,
“Woawoe nye si. Wole Mawu ƒe Nya la me. Wonye ALE AƑETƆ GBLƆ
ESI, Eƒe ŋugbedodo lae. Elabena,” megblɔ be, “mi katã minye nye
ɖaseɖilawo, be meɖi ɖase esia, be nye dɔdɔ lae nye, ‘Nɔ anyi kple
Nya la.’” Megblɔ be, “Nukae le mi katã wɔm? Ɖe miate ŋu ase Nya
la gɔme oa? Ele be miase Egɔme.”
300 Eye amea ɖewo gblɔ be, “Ŋutsu, medi be maƒle akpɔnɔvivi
aɖewo”, nenema tɔgbe.
301 Enyo, mesusu be, “Enyo, ŋutikɔkɔe na Mawu! Ne akpɔnɔviviwo
dim wole la, woneyi ɖaƒle.”
302 Eyata me—metrɔ. Mesusu be, “Oo, gake, minya nukaea? Vɔvɔli le
dodo ge, le ɣeyiɣia ɖe megbe, enumake.” Megblɔ be, “Ekema, fiẽ sia,
ne ƒuƒoƒe ma gaƒo ƒu ake la, matsɔ taƒoƒoa afia wo, eye megblɔ na wo
be nusiwo wokpɔm mewɔ la le Mawu ƒe Nya la me, menye le gligbalẽ
aɖe alo ɖoɖowɔha aɖe me o. Woakpɔe le Nya la me. Mikpɔea? Eƒe
sue ɖesiaɖe, le Nya la me, elabena mexɔ dɔdɔ na Esia.”
303 Mesusu be, “Ènyaa, wole, amesiame, le tɔtrɔ ge ava fiẽ sia, eyata
nusi mawɔ la enye si. Mele egɔme ɖo ge anyi, gɔmeɖoɖo aɖe ƒomevi.”
Minya alesi mewɔe le hamea ƒe agbenɔɤi siawo kple nuwo me, atrɔ
gblɔ nusi megblɔ do ŋgɔ la. “Maɖo gɔmeɖoɖo nɛ, ɖe Nya la dzi, eye
emegbe taƒoƒo wɔnuku gã sia.” Megblɔ be, “Ɣekaɣi nye ge wòala!
Kafukafu na Mawu!” Eye mekpɔ ɖokuinye be menɔ zuzum sue vavã,
eye mese be, “Kafukafu na Mawu.” Mekpɔ ɖokuinye be menɔ bubum
ɖaa ʋĩi nenema. Eye nyee nye esi, tsi tre ɖe afima.
304 Azɔ, esiae nye eƒe gɔmeɖeɖe. Mikpɔea? Nu gbãtɔ si mewɔ la,
nusiwo va me la, nye amlima na ameawo, geɖewo le wo dome.
Menye Nyanyui Bliboa tɔwo kple Mawu ƒe ame kɔkɔewoe gblɔm mele
o, gake, medi be magblɔ be, le ame akpa gãtɔa me. Eye miedi gbeɖe
be miakpɔ xexeame, kosmos o, abe Mawu ƒe Gbedeasi la. Ne mieyi
ɖagblɔ be…

305 Abe alesi Boze gblɔ ene bena, “Ɣesiaɣi la me…” Ebe, “Meku drɔẽ
aɖe, anɔ ƒe geɖewo, bena—bena Mawu le dɔ ye ge ɖe Chicago eye
maʋuʋu Chicago na Mawu ƒe ŋutikɔkɔe.”

Megblɔ be, “Joseph, Ewɔ esia vɔ xoxo.”
“Nukaŋutie,” ebe, “womegaʋuʋu wo kpɔ tso keke Moody dzi o.”

306 Megblɔ be, “Nenemaea? Mele nu ƒom tso Hame la ŋu. Eyae le tu
nu le afima. Enye anyigba ƒe ʋuʋudedi ko, ame hatsotso ma si le tsa
ɖim le mɔdodowo dzi, Izebelwo siwo sisi nu ɖe mo kple nusianu.”
Megblɔ be, “Woawoe le egodo afima. Kɔnyihabɔbɔ gã xoxoe mawo
kple nuwo la wole mumu ge adze anyi ɖe mɔwo dzi afima.” Megblɔ
be, “Ele nu ƒom kuɖe Hame la ŋu. Hame si kpɔ Yesu Kristo ƒe ɖeɖefia
si woɖe ɖe go la, hede dze Sii. Ðewohĩ womade ame wuiatɔ̃ ado tso
Chicago o. Ðewohĩ womade ewo le dzidzime sia me, atso Chicago-
du blibo la me, ava o.”
307 Ɖe miebu esia ŋu kpɔa? “Abe alesi wònɔ le Noa ƒe ŋkekewo me
la, nenema wòanɔ le Amegbetɔvi la ƒe Vavagbe, esime luʋɔ enyi kpɔ
ɖeɖe.” Uh-huh. Ame nenie do tso Sodom? Mikpɔ nusi gblɔm melea?
Meke ɖi be wode asiʋlo ɖeka. Mikpɔea?
308 Gake Hamea Ŋutɔ ya la xɔ nuʋuʋu xoxo. Wode dze sii. Wonya
Nya la. Wokpɔ Nya la esime Wòdo ŋutilã, eye wolé Esia. Azɔ mikpɔ
ema ɖa minuti ɖeka, azɔ.
309 Eye Gbedeasi gbãtɔ sia, esime wokpɔ Esia la, amesiame dzɔ dzi le
Eŋu, bena, “Oo, ŋutikɔkɔe na Mawu! Oo, ne mate ŋu akpɔ esia, ema,
kple ekemɛ la.” Eye woyi nenema ke, to mɔ si woto va. Mikpɔea?
310 Ke azɔ wosusu be, “Enyo, nyemenya o. Eka me ɖo ge nàla? Ne
nyemeva esia me o la, ava nɔ alea. Eye woava nyam, le afisia, eye
naneke maganɔ asinye le afisia o.” Nɔviawo nɔ anyi hegblɔ bena,
“Enyo, nuka mawɔ ne me…?” Mikpɔea le afima? Womatɔ te ɣeyiɣi
didi aɖe hafi ade dzesii be Enye Nya si ƒe ŋugbe Mawu do lae, le
eɖokui ɖem ɖe go. Mikpɔea? Eye wozɔ dzo.
311 Gake, migatsi dzi o, vɔvɔliawo te gogo, mikpɔea, ne metrɔ
yi dɔgbe.
312 Èɖo ŋku dzi, le zã si va yi me, Gbedasi si Wònam tsã ma esime
menɔ dzogoedzikpea ɖom la dzia? Nenema tututu. Egblɔ be, “Wɔ
dɔ la…” Ebe, “Ne èdo go le ŋutega sia me la, xlẽ Timoteo Evelia
4.” Minyaa, ele afima tututu le dzogoedzikpe la me, anɔ ƒe blaetɔ̃
vɔ etɔ̃ esi.
313 Ebe, “Wɔ nyanyuigblɔla ƒe dɔ, wu wò subɔsubɔdɔ la nu blibo.
Elabena ɣeyiɣi le vava ge esime womaxɔ Nufiafia si le blibo la o; Ke
boŋ le alesi tome fiẽ wo nu la nu la, woaƒo nufialawo nu ƒu, na wo

ɖokui le woa ŋutɔwo ƒe nudzodzrowo nu; eye woatrɔ ayi gliwo…tso
Nyateƒe la gbɔ ayi gliwo gbɔ.” Ne ema mele nenema, nya ɖe nya dzi
pɛpɛpɛ o la! [Nyaƒoka la ɖi ƒuƒlu—Tala.]
314 Gake, miɖo ŋku dzi, emegbe, nyitsɔ zãme, esi nyemexlẽ eƒe
susɔea kpɔ o. Ƒe blaetɔ̃ vɔ kple edzivɔ siwo me meɖe gbeƒã le
agbadɔ sia me la, nyemexlẽ yi ŋgɔgbe wu ema kpɔ o, eye nyemenya
nukaŋutie o.
315 Zi geɖe mebia esia ɖokuinye, vaseɖe, gbeɖeka, mekpɔ afisi Yesu
tsɔ Agbalẽŋɔŋlɔ la hedea si exexlẽ me, eye wòxlẽ nyagblɔɖi la ƒe afã,
eye wòtɔ te, hegblɔ be, le Kapernaum afima, Egblɔ be, “Ke egbe sia
la, wowu nyagblɔɖi sia nu.” Nukaŋuti Mexlẽ eƒe susɔea o? Eku ɖe Eƒe
Vava evelia ŋu. Mikpɔea?
316 Eye le afima mexlẽ esia, le esime nyemenya o. Metsɔ esia, eye
eyae ma le afima, le ŋkunyeme tututu, le Southern Pines, Dziehe
Carolina. Ŋdi ma, esi metsi tre ɖe afima, nɔ nu ƒom kple Joseph Boze,
eye wòziɔ ɖe ʋu aɖe ƒe axadzi, Melé esia. [Nɔviŋutsu Branham te eƒe
asibidɛ—Tala.] Paulo gblɔ be, “Me…Amewo katã tsi tre ɖe ŋunye.
Amea ɖeke meli kplim o. Dema gblẽm ɖi; le esi wògalɔ̃ fifi xexe sia
me la ŋuti. Eye nye hã azɔ…” Kpɔ ɖa. “Eye akɔblitula wɔ vɔ̃ geɖe
ɖe ŋunye.”
317 Mikpɔ nusi Dema anya susu ɖa: “Nukaŋuti, mekpɔ Paulo nɔ gbeƒã
ɖem Nyanyuie la heda gbe le dɔnɔwo ŋu. Eye eya ŋutɔ, le afisia, le fu
kpem, hekplɔ ɖɔkita aɖe kpe ɖe eɖokui ŋu, Luka. Ɣesiaɣi la, eyina,
hele ɖɔkita aɖe kplɔm ɖe asi, ŋutsu aɖe si le gbeƒã ɖem Mawume tɔa.
Nukatae, mekpɔe wòtsɔ ŋkuagbã ƒo amea ɖe. Egblɔ be, ‘Aƒetɔ naka
mo na wò, eye wò ŋku agba hena ɣeyiɣi aɖe.’ Eye akɔblitula ƒu du
do go le takpekpe aɖe me. Mesusu be ebu eƒe ŋusẽ si wòtsɔ ƒoa ame
kple ŋkuagbã. Aï, ebu eƒe Mawume dɔyɔyɔ ƒe ŋusẽ. Mawu trɔ tsitre
ɖe eŋu.”
318 Nyemesusu be Demas dzo yi xexeame o, elabena Demas tso…
Mienya eƒe ŋutinya. Ƒome gã aɖe me, si nye kesinɔtɔ. Eye wòdi be
yeayi kple ame susɔewo ƒe ha.
319 Gake, Paulo, Paulo sue dahe la. Nukae nye nua? Mawu nana
subɔsubɔdɔ aɖe ɖoa afima tɔgbe kokoko, eye hafi wòɖoa fiakuku nɛ.
320 Eɖe mɔ be Yesu naɖo teƒea ɖe. Mikpɔ afima ɖa. Esime Wòate ŋu
afɔ̃ amekukuwo, esime Wòate ŋu wɔ nusianu si Wòdi la; Heɖe mɔ be
Roma-srafo aɖe nanyɔ̃ ge le mo Nɛ, heɖe ta ɖe mo Nɛ. [Nɔviŋutsu
Branham wɔ taɖeɖe ƒe gbeɖiɖi—Tala.] Eyi dzi Ƒoe…Tsɔ avɔvuvu bla
mo Nɛ, hegblɔ be, “Azɔ, Ènya, wogblɔ nam be Nyagblɔɖilae Nènye.”
Wo katã wotsi tre ɖe afima kple aƒlatiwo, henɔ ta ƒom Nɛ. [Nɔviŋutsu
Branham ƒo nane dzi.] Egblɔ be, “Azɔ gblɔe na mí amesi ƒo Wò.”

Enya amesi Ƒoe. Uh-huh. Kakaɖedzitɔe. Enyae. Mikpɔea? Gake Eƒe
subɔsubɔdɔ la sɔ gbe be woaɖɔ fiakuku nɛ.
321 Eva ɖoa teƒe ma kokoko afisi wòadze sigbe gbɔdzɔgbɔdzɔ ŋutɔ
ŋutɔ wònye ene, abe ɖe wòvɔ nɛ keŋ ene, ekema Mawu ɖoa
fiakuku nɛ.

Oo Aƒetɔ, na wòava me dzro. Na wòava me dzro, Aƒetɔ.
Mina míabɔbɔ míaƒe tawo.

Melɔ̃ Nɛ, melɔ̃ Nɛ
Labe Etrem…

Azɔ misubɔ Eyama. miekpɔ Nufiafia sesẽ aɖe.
Exe nye ɖeɖekpɔkpɔ fe
Le Kalvaria.

322 Mina míakɔ míaƒe asiwo yi dzi azɔ na Eyama.
Me…

Azɔ minɔ Gbɔgbɔ me, mikpɔea, “Melɔ̃ Nɛ.”
…Melɔ̃ Nɛ
Labe Etrem lɔlɔ.̃
Exe nye ɖeɖekpɔkpɔ fe
Le Kalvaria.

323 Azɔ, mina míatsi tre, ɖe míaƒe afɔwo dzi.
Le míaƒe kaklã ha sue la me la, míadzi kpukpui gbãtɔ, míele asi

na ge mía nɔewo; kpukpui evelia, míele edzi ge na Mawu. Enyo. Eye
emegbe woakpa mí.

Azɔ, mina míadzii:
Heyi kple Yesu ƒe Ŋkɔ,
Vi dahe kple blanuitɔ;
Àna dzidzɔ akɔfafa wò,
Heyi Kplii le afisiafi.
Ŋkɔ xɔasi, Oo ŋkɔ vivi!
Dziƒotɔwo ƒe dzidzɔ;
Ŋkɔ xɔasi, Oo ŋkɔ vivi!
Anyigba ƒe Mɔkpɔkpɔ…Dziƒo.

324 Azɔ, miɖo ŋku esia dzi, azɔ. Mabia tso nɔviŋutsu suea ɖe gbɔ,
le afisia, si mexɔ le xɔ me minuti ʋeea ɖewo va yi; Nɔ—nɔviŋutsu
sue xɔasi aɖe, Ƒuƒoƒeawo ƒe dɔgbedela le dziagbe gbedadaƒo le afisia;
Meŋlɔ eƒe ŋkɔ be, Mele ebia ge, be wòakpa mí le gbedodoɖa me ne
míenya dzi kpukpui evelia vɔ ko:

Heyi kple Yesu ƒe Ŋkɔ,
Anye Akpoxɔnu nawò;

Ne tetekpɔwo ƒo xlã wò la,
Do dali yɔ Ŋkɔ sia ko.

325 Milé ŋku ɖe alesi gbɔgbɔvɔw̃o nàdzo azɔ la ŋu. Mikpɔea? Azɔ,
miɖo ŋku dzi:

Heyi kple Yesu ƒe Ŋkɔ,
Anye Akpoxɔnu na wò;
Ne tetekpɔwo ƒo xlã wò la,
Tɔ te nàdo dali ayɔ Ŋkɔ Kɔkɔe sia ko.

326 Milé ŋku ɖe nusi dzɔ la ŋu. Esɔ gbe. Mí katã ɖedu azɔ.
Heyi kple Yesu ƒe Ŋkɔ,
Anye Akpoxɔnu na wò;
Ne tetekpɔwo ƒo xlã wò la, (Nuka nàwɔ, azɔ?)
Do dali yɔ Ŋkɔ sia ko.
Ŋkɔ xɔasi, (Ŋkɔ Xɔasi!) Oo ŋkɔ vivi! (O ŋkɔ vivi!)
Dziƒotɔwo ƒe dzidzɔ;
Xɔasi…, (…?…mikpɔ nyɔnuvi sue ma…?…) Oo

ŋkɔ vivi! (Va afii, lɔlɔã.)
Dziƒo tɔwo…

327 Esime ènɔ tsitre ɖe afisia: Zi mamlɛtɔ si menɔ agbadɔa me la,
afisia (Vidada sia medzudzɔ nukoko o hele asi fiam vidzĩ la.), vidzĩ
sia nɔ bunɔfɔkpa me. Esiae nye esi, ele du sim ƒoxlã afisia, le dze
fem kple vivisese egbe. Ðe menyo ŋutɔ oa? Mikafu Yehowa. Azɔ, kpɔ
afisia: Lɔlɔã, ti kpo ne nàfia wo, le afima, alesi nàte ŋu aƒu du le
afisiafie. Mikpɔea?

Oo, Ŋkɔ xɔasi, (Miɖo ŋku dzi, Kɔmunion fiẽ sia,
azɔ.)…ŋkɔ vivi!

Dziƒotɔwo ƒe dzidzɔ;
Ŋkɔ xɔasi, Oo ŋkɔ vivi!
Anyigba ƒe Mɔkpɔkpɔ…

328 Azɔ mina míabɔbɔ míaƒe tawo. Ke miɖo ŋku subɔsubɔ la dzi fiẽ
sia, azɔ; ke enye Kɔmunion ƒe zã. Ke mi katã miɖo ŋku esia dzi, mi
amesiwo nye Kristotɔwo, míekpe wò be nàva axɔ Kɔmunion kpli mí.
Míele mɔ kpɔm na ɣeyiɣi dzeaniwo.
329 Míaƒe kplɔla xɔasi, si le afisia, Nɔviŋutsu Neville, kple…Ame
nenie lɔ̃ Nɔviŋutsu Neville? Negblɔ be, “Amen.” [Ƒuƒoƒea gblɔ
be, “Amen.”—Tala.] Miɖo to, nɔviwo, miɖo tom abe miaƒe…abe
kplɔlawo dometɔ ɖeka ene le agbadɔa me afisia: Milé ɖe Nɔviŋutsu
Neville ŋu. Minɔ anyi kplii. Mikpɔea? Kristo ƒe subɔla wònye. Minɔ
anyi kplii. Biblia gblɔ be, “Mina míaƒo mía ɖokuiwo nu ƒu ɖekae,
eye zi alesi miekpɔ ŋkeke vɔ̃ sia le aƒe tum la.” Miva subɔsubɔwo,

miva; mina míabɔ ɖedu eye míanɔ míaƒe kplɔla ƒe akpa dzi tututu.
Mikpɔea? Anɔ kplii tututu… 

dɔwɔnu ene. Womate ŋu adzra agbalẽ sia loo atae le agbɔsɔsɔ 
gã me, adae ɖe website dzi alo aƒo tee ɖe ma ɖe me daɖi 
be woagava tsɔe, alo aɖe egɔme ɖe gbe bubuwo me, alo azãe 
atsɔ bia gae mɔɖeɖe si woŋlɔ maxɔmaxɔ tso Voice Of God 
Recordings gbɔ o ®.

Hena nananyanya bubu geɖewo alo nu bubu geɖewo ƒe xɔxɔ 
la, taflatse miŋl nu na:

Voice Of God Recordings
P.O. Box 950, Jeffersonville, Indiana 47131 U.S.A.

www.branham.org


